
kiRisH

O‘zbekiston Respublikasi iqtisodiy siyosatida xalq xo‘jaligining barcha 
sohalarini tez rivojlantirish, mahsulot ishlab chiqarish samaradorligini 
oshirish fan va texnika yutuqlarini qo‘llash asosida mahsulot sifatini oshirish 
ko‘zda tutilgan.

mamlakatimiz iqtisodiyotida tub o‘zgarishlar amalga oshirilishi, 
respublika iqtisodiyoti, asosan xomashyo yo‘nalishidan raqobatbar dosh 
pirovard mahsulot ishlab chiqarish yo‘liga izchil o‘tayotganligi, mamlakat 
eksport salohiyati kengayayotganligi, ishlab chiqarishning har bir sohasi 
oldiga yangi vazifalarni qo‘ydi. Jumladan, tikuvchilik sanoatini rivojlantirish, 
xalqimizni yuqori sifatli, chiroyli kiyimlar bilan ta’minlash yengil sanoat 
xodimlari oldida turgan muhim vazifalardandir.

albatta, bu vazifalarni bajarish uchun tikuvchilik mahsulotlarini ishlab 
chiqarish hajmini oshirish, ularning sifatini yaxshilash, yangi yuksak samarali 
texnikaga ega bo‘lgan korxonalarni barpo etish kerak bo‘ladi. Hozirgi paytda 
vatanimiz tikuvchilik korxonalari, fan-texnikaning oxirgi yutuqlari asosida 
ishlab chiqarilgan jihozlar bilan to‘ldirilmoqda. mashina va uskunalarni 
xilma-xil moslamalar bilan jihozlar orqali, texnologik jarayonlarni kompleks 
mexanizat siya lashtirish va avtomatlashtirish davom etmoqda.

yengil sanoat sohasi oldida aholini yuqori sifatli va zarur assor timentdagi 
kiyim-kechak, oyoq kiyimi, charm-mo‘yna mahsulotlari va bosh kiyimga 
bo‘lgan ehtyojini qondirish kabi murakkab vazifalar turibdi.

ushbu vazifalarni ishlab chiqarish korxonalarida tashkiliy-iqtisodiy ishlar 
(menejment)ni takomillashtirish, mutaxassislarning iqtisodiy bilim darajasini 
va omilkorligini oshirish orqali yechish mumkin.

mahsulot ishlab chiqarish hajmi va bosh kiyimlar sifati, o‘z vaqtida 
assortimentning yangilanib borishiga, texnik jihozlanish darajasiga, mehnat 
va ishlab chiqarishni tashkil etishga bog‘liq bo‘ladi.

bosh kiyimlar ishlab chiqarishning tikuvchilik, namat-kigiz ishlab 
chiqarish va yog‘och (qolip)ga ishlov berish sohalariga tegishli bo‘lgan turli 
texnologiyalarni qo‘llash kabi o‘ziga xos xususiyatlari mavjud.

yengil sanoat korxonalarida 60 foizdan ortiq bosh kiyimlar ishlab 
chiqariladi. Qolgan 40 foiz xuddi shunday bosh kiyimlar esa, mahalliy sanoat 
hamda maishiy xizmat ko‘rsatish korxonalarida ham ishlab chiqariladi.

bosh kiyimlar ishlab chiqarish sohasi mahsulot ishlab chiqarish hajmining 
to‘xtovsiz oshib borishi, assortimentning ko‘payishi va uning yangilanib 
turishi bilan ifodalanadi.

bosh kiyim modellarining yangilanib turishi har yili 50 foizdan ortiq, 
ularni ishlab chiqarish hajmi esa 30 foizdan ortiqni tashkil etadi.

bosh kiyimlar assortimenti xilma-xil bo‘lib, ular turli bo‘limlar asosida 
tasniflanadi. 

1. bOsH kiyimlaR HaQiDa umumiy ma’lumOt

bosh kiyimning kelib chiqish tarixi qadim — o‘tgan zamonlardan 
boshlanadi. bosh kiyim kishini tabiatning ofatlaridan, yomon havo ta’sirlari 
(yomg‘ir, sovuq, shamol, issiq)dan saqlash hamda boshni issiq tutish uchun 
foydali ashyodir. ularning shakli odamning yashash tarziga, iqlim sharoitiga, 
va qo‘llanilgan materiallariga bog‘liq. 

birinchi bosh kiyimlari o‘simlik tolalari va barglaridan, qushlar patidan 
hamda iqlimi sovuq mamlakatlarda hayvon terilaridan tayyorlanar edi 
(1-rasm).

Qadimgi Rusiyada bosh kiyimlarining shakli, bezatilishi, sifati va 
ishlatilgan materiallari bilan dehqonlar, shaharliklar va zodagonlar bir-
biridan farqlanishgan (2-rasm).

 1-rasm. Qadimgi 2-rasm. Qadimgi rus bosh kiyimlari:
 odam bosh kiyimi. a — dehqonning bosh kiyimi; 
  b — shaharlikning bosh kiyimi; 
  d — zodagonning bosh kiyimi.

kiyim kishining tashqi ko‘rinishiga ham bevosita ta’sir ko‘rsatadi. kiyim 
chiroyli bo‘lsa va did bilan tanlansa, u kishini yaxshi didlik ekanligini 
bildiradi. 

bosh kiyim bu — ikkinchi darajali buyum emas, balki kiyimning asosiy 
qismlaridan biridir. kiyim ansamblini eng asosiy elementlardan biri — bosh 
kiyimdir. uning shakli kiyim shakliga bog‘liq bo‘lib, buyum umumiy uslubiga 

mos kelishi kerak. masalan: sport uslubidagi paltoga beretka shaklidagi 
bosh kiyim yoki sport uslubidagi bashang ko‘ylakka «fantazi» uslubidagi 
shlapalar tanlanishi kerak.

bosh kiyim ikki xil: amaliy va bezak vazifalarini bajarishi mumkin.
amaliy vazifasi — boshni tashqi ta’sirlar (shamol, yomg‘ir, sovuq, issiq)

dan himoya qiladi. bezak vazifasi — boshni bezash, kostumni to‘ldirib 
turishi kerak.

bosh kiyim kiyishga qulay, mo‘ljallanishiga mos, figuraga nisbatan 
mutanosib va tayyorlanishi jihatidan oddiy va chiroyli bo‘lishi kerak.

bosh kiyim simmetrik holatda (3-a rasm), chap yoki o‘ng yon tomonlarga 
egilgan holatda (3-b rasm), biroz orqaga surilgan (3-d rasm) yoki peshonaga 
tushirib qo‘yilgan (3-e rasm) holatda kiyib yurilishi mumkin.

3-rasm. shlapalarni boshda har xil turishi:
a — simmetrik; b — egilgan holatda;

d — biroz orqaga surilgan; e — peshonaga tushirib qo‘yilgan.

bosh kiyim modelini yaratayotganda kishi yuz tuzilishining shakli, soch 
xususiyatlarini (ko‘p, qalin va siyrak) inobatga olish kerak.

bosh kiyimlar assortimenti moda yo‘nalishiga mos holda tez-tez o‘zgarib 
turadi. bosh kiyimlar quyidagi belgilar bo‘yicha guruhlarga bo‘linadi 
(1-sxema):

— Jinsi va yoshiga ko‘ra — erkaklar, ayollar va bolalar bosh kiyimlari;
— mo‘ljallanishiga ko‘ra — kundalik, bashang, sport uchun, forma 

sifatida;
— mavsumga ko‘ra — qishki, yozgi, kuzgi va bahorgi;
— gazlama turiga ko‘ra — namatdan, gazlamadan, teridan, mo‘ynadan, 

charmdan, trikotajdan, poxoldan va h.k.;
— tuzilishiga ko‘ra — kelishilgan, ya’ni klassik, sport, «fantazi»;
— ishlov berilishiga ko‘ra — qattiq, yarimqattiq, yumshoq va h.k.

1-sxema

barcha bosh kiyimlar jinsiga, gazlama turiga qarab (namat, ip gazlama, 
zig‘ir, charm va mo‘ynali hamda modeliga, o‘lchamiga va tayyorlov usuliga 
qarab tasniflanadi:

Jinsi va yoshi belgisiga qarab bosh kiyimlar — ayollar, erkaklar, yoshlar, 
o‘smirlar va bolalar bosh kiyimiga bo‘linadi. Jinsi, yoshi belgisiga qarab, bosh 
kiyimi har xil fason va modelda bo‘lishi mumkin: kepka, beret, kapushon, 
shlem, shlapka, kapor, telpak (moskvacha, gogol, boyarka) va h.k.

ayollar bosh kiyimi yaxlit va aralash usullarda deyarli barcha gazlamalar, 
mo‘yna va charm, to‘rlardan ishlab chiqariladi. ayollar bosh kiyimi turli 
shakllarga ega bo‘lib, modaga qarab o‘zgarib turadi. shunga qaramay ayollar 
bosh kiyimini quyidagi turlarga bo‘lish mumkin: qirrali shlapa, tok tipidagi 
shlapa, beretlar, kapushonkalar, «fantazi» tipidagi shlapalar.

Qirrali shlapaning bosh qismi turlicha shaklga ega, ya’ni tekis, dumaloq, 
konussimon. bosh qismi baland va past bo‘lishi mumkin. Qirralarning 
o‘lchami kichik, o‘rtacha, katta bo‘ladi. ular yuqoriga va pastga buklanadi 
yoki buklanmaydi.

erkaklar bosh kiyimi yaxlit va aralash usullarda ip gazlama, zig‘ir, viskoza, 
sintetik matolardan va qo‘y, qorako‘l, quyon, dengiz mushugi, andatra, 
norka, smushka, merlushka kabi mo‘ynalardan tayyorlanadi. tasnifiga ko‘ra 
erkaklar bosh kiyimi klassik, formalik, sport va milliyga bo‘linadi.

yoshlar bosh kiyimi ip gazlama, zig‘ir, viskoza, sintetik, shoyi, charm, uzun 
va kalta tukli mo‘ynalardan beret kapushon, shlem, shapka, kopor va h. k. 
tikiladi. ular yaxlit va aralash usulda tayyorlanishi mumkin.

O‘smir bolalar bosh kiyimi ham yaxlit va aralash usulda tayyor lanadi. 
asosan: ip gazlama, zig‘ir, viskoza, namat hamda qo‘y, mer lushka, quyon 
mo‘ynalaridan o‘smir bolalar uchun beret, kapushon, shlem, shlapka, kapor, 
telpaklar tikiladi.

mo‘ljallanishiga ko‘ra bosh kiyimlar: kundalik kiyishga, ishlab chiqarish, 
sport bilan shug‘ullanuvchilar uchun va formalikka ajratiladi.

kundalik bosh kiyimlar oddiy shaklda va kiyishga qulay bo‘lishi lozim. 
ularni yaxlit va aralash usulda tayyorlash mumkin. bunda, qimmatbaho 
mo‘ynalaridan (sobol, norka, kumush-qora tulki, pesets, kunitsa, qorako‘l 
va qorako‘lcha) keng foydalanadilar. kundalik bosh kiyimlar oddiy shaklda, 
chiroyli hamda kiyishda qulay bo‘lishi kerak. 

ishlab chiqarish bosh kiyimlari asosan, yo‘l ishchilari, temir yo‘l ishchilari, 
ovchilar, o‘rmon kesuvchilar, cho‘ponlar va hokazolar uchun tayyorlanadi.

sport bosh kiyimlari ham yaxlit va aralash to‘rli bo‘lishi mumkin. ularni 
tayyorlash uchun tuki kalta bo‘lgan mo‘ynalar ishlatiladi. bu bosh kiyimlar 
asosan yoshlarga mo‘ljallangan.

Formalik bosh kiyimlar — asosan, xizmatchilar (fuqaro aviatsiyasi, 
militsiya, qorovullar va h.k.) uchun ishlab chiqariladi.

materialiga qarab bosh kiyimlar yaxlit va aralash gazlamadan 
tayyorlanuvchilarga bo‘linadi. masalan: yaxlit mo‘ynali bosh kiyimlar tikish 
uchun barcha detallar tabiiy mo‘ynadan tayyorlanadi. ularga: quloqchin, 
gogol, moskvacha, boyarka, ukraincha, kapor tipidagi bolalar va o‘smirlar 
bosh kiyimi, yarim eskimoska, har xil modeldagi ayollar shlapalari va 
hokazolar kiradi.

aralash tipdagi bosh kiyimlarni tayyorlashda manjetning asosiy 
detallarini (soyavon, quloqchin ensalik) tabiiy mo‘ynadan bichiladi. Ostki 
manjet detallari va bosh qismi — movutdan, charmdan, sun’iy mo‘ynadan, 
velur va suv o‘tkazmaydigan materiallardan bichiladi. masalan: erkaklar 
aralash telpagining manjetli qo‘y yoki quyon mo‘ynasidan bichilsa, ostki 
detallar esa movut, charm yoki velurdan bichiladi.

ishlov berilish usuliga ko‘ra, bosh kiyimlar yumshoq va shakllantirilgan 
bo‘ladi. yumshoq bosh kiyimlarda model, shaklni loyihalash yo‘li, detallarni 
qo‘llash va shakl saqlovchi yordamchi materiallardan foydalanib beriladi. 
shakllangan bosh kiyimlar esa metall yoki yog‘och qoliplarda namlab-
issiqlik bilan ishlov berish natijasida shakllantiriladi. shaklni mustahkamlash 
maqsadida to‘rli yordamchi moddalar, yelimli qorishmalar ishlatiladi.

O‘lchamiga ko‘ra — bosh aylanasi kallaning bo‘rtib turgan nuqtalari 
bo‘ylab, qoshdan 1 sm yuqori, quloq boshlanish joyidan 1,5 sm yuqoridan 
o‘lchanadi: 

— kattalar uchun — 53, 54, 55, 56, 57, 58, 59, 60, 61; 
— bolalar uchun — 48,  49, 50, 51, 52, 53, 54, 55, 56, 57.

nazORat savOllaRi

1. Qadimda bosh kiyimlar qaysi materiallardan tayyorlangan?

2. bosh kiyimlar belgilari bo‘yicha qanday guruhlarga bo‘linadi?

3. bosh kiyimlari jins va yoshiga ko‘ra qaysi guruhlarga bo‘linadi?

4. bosh kiyimlari mo‘ljallanishiga ko‘ra qaysi guruhlarga bo‘linadi?

5. bosh kiyimlari mavsumga ko‘ra qaysi guruhlarga bo‘linadi?

6. bosh kiyimlari gazlama turiga ko‘ra qaysi guruhlarga bo‘linadi?

7. bosh kiyimlari tuzilishiga ko‘ra qaysi guruhlarga bo‘linadi?

8. bosh kiyimlari ishlov berilishiga ko‘ra qaysi guruhlarga bo‘linadi?

9. bosh kiyimi o‘lchami qanday aniqlanadi?

2. bOsH kiyimlaR tasniFi

bosh kiyimlari quyidagicha tasniflanadi:
— shakl hosil bo‘lishining tektonik belgilari bo‘yicha; 
— texnik belgilari bo‘yicha; 
— shakl hosil bo‘lish usullari bo‘yicha; 
— konstruktiv yechimi bo‘yicha; 
— texnik va tektonik belgilari bo‘yicha; 
— bosh kiyimlarning sotsial belgilari bo‘yicha; 
— konstruktiv-texnologik birlilik belgisi bo‘yicha;
— detallarni biriktirishning asosiy usullari bo‘yicha.

2.1. sHakl HOsil bO‘lisHining tektOnik belgilaRi 
bO‘yicHa bOsH kiyimlaRi tasniFi

tektonik yechim qobiqli va kerakli tuzilmani o‘z ichiga olib, bosh kiyimlar 
shu holat bo‘yicha kostum elementi sifatida ko‘rib chiqiladi. 

bosh kiyimlar funksiyaning tarixiy rivojlanishi, Ovro‘po kostumida 
shakllarning ko‘p turliligini namoyish etdi. material xossalari bilan to‘g‘ri 
muvofiqlilikda yoki material xususiyatining kontrast o‘zaro ta’siriga 
asoslangan. turli fazoviy yechimga ega bo‘lgan bosh kiyimlarning 
konstruktiv yechimi quyidagicha: shaklini takrorlagan holda (qobiqli tur) 
boshga zich yopishib turishi, materialning plastik xususiyatlari tufayli yoki 
karkas (qolip) konstruksiyalar yordamida berilgan shaklga egadir.

shunday qilib, fazoviy rivojlanishi bo‘yicha boshni zich qoplay digan va 
dekorativ hajmga ega bo‘lgan bosh kiyimlarga bo‘linadi (2-sxema).

zamonaviy kostumda bosh kiyimlarga ham kostumdagidek talablar 
qo‘yiladi va kostum shakliga bo‘ysunuvchi shakl sifatida rivojlanib, ba’zan 
uning dominanti bo‘lib hisoblanadi. xx asr kostumi, tarixiy fonddan 
faqatgina, bosh kiyimlarning ayrim turlarini olgan bo‘lib, ularning hajmiy-
fazoviy tuzilmasi kostumning asosiy qismi shaklini to‘ldiradi (palto, plash, 
kostum). bu murakkab bo‘lmagan shakllar, fazoviy tashkil qilish aniqligiga 
ega. ularda asosan, boshning tuzilishi har xil hajmda bo‘lganligini hisobga 
olib, bosh hajmi aniq tasvirlanadi.

2-sxema

bosh qismi gardishi nafis bog‘lanadi, ammo mustaqil ma’noga ham 
ega bo‘lishi mumkin. mavjud va tarixga o‘tib ketgan bosh kiyimlari asosida 
ma’lum bir sharoitlarda yangi turlari yoki fasonlari paydo bo‘ladi. ular 
odamlarning yangi faoliyatiga bog‘liq bo‘lib, moda yo‘nalishi yoki kostum 
talablariga javob beradi. masalan, yo‘lovchilarni tashiydigan aviatransport 
paydo bo‘lishi bilan, styuar dessa kostumi maxsus shakldagi bosh kiyimi bilan 
paydo bo‘ldi. metro stansiya navbatchilari uchun ham so‘nggi paytlarda 
forma kostumiga 2—3 turdagi bosh kiyimlar kiritildi (3, 4-sxema).

3-sxema

4-sxema

2.2. texnik belgilaRi bO‘yicHa bOsH kiyimlaRning tasniFi

amalda ustki kiyimlardan palto, plash, kostumlar tikilganda ular bilan 
bir nechta bosh kiyim turidan ham tikib ko‘riladi, ya’ni shlapa, beret. bosh 
kiyimlarining vazifasi, asosan, boshni qoplab, dekorativ husn berishdir.

ustki kiyim va bosh kiyim orasidagi stil bog‘liqligi gazlamaning fakturasi, 
rangi, konstruktiv ko‘rinishi, bezatilishi bilan belgilanadi. shuning uchun 
bosh kiyimlarning ko‘pchiligi har xil materiallardan yaratiladi va shu orqali 
yangi iste’molchilariga ega bo‘ladi.

zamonaviy bosh kiyimlar turli xil materiallardan ishlab chiqariladi. bu 
materiallar maxsus ishlab chiqariladiganlar (namat, qalpoq), sun’iy toladan 
tikiladigan tasmalar va turli gazlamalar. xomashyo sifatida asosan (qalpoqi 
palto, kostum uchun ko‘ylaklik gazlamalar, trikotaj, mo‘yna, charm va oyoq 
kiyimi ishlab chiqarishda ishlatiladigan materiallar tashkil etadi.

5-sxemada bosh kiyimlarga shakl berish uchun ishlatiladigan materiallar 

tasnifi keltirilgan. Oxirgi o‘n yillikda gazlama va trikotajga shakl berilganda 
ishqalanishga chidamlilik qobiliyatlarini kuchaytirish uchun tolalarni 
aralashtirishdan foydalaniladi. ayniqsa, namatni ishlab chiqarishda tolalarni 
aralashtirish samaralidir, chunki namat qalpoq larni ishlab chiqarishda 
estetik sifatiga yuqori talablar qo‘yiladi. material xossalari va texnologik 
ishlov berish usullarini hisobga olgan holda materiallarning har bir turi, 
o‘zining ishlov berish texnologiyasi, maxsus jihozlar va kichik mexanizatsiya 
vositalarni qo‘llashni talab qiladi. bosh kiyimning turidan biri, masalan, 
kepi sun’iy charmdan, mo‘yna, yoki kostum gazlamasidan tikilgan bo‘lib, 
detallarining konfiguratsiyasi o‘ziga xos xususiyatlariga ega bo‘ladi. ayniqsa, 
bu farq asosini bezash jarayonida aks ettiriladi.

5-sxema

2.3. sHakl HOsil bO‘lisH usullaRi bO‘yicHa 
bOsH kiyimlaR tasniFi

bosh kiyimni yaratishning (hosil qilishning) eng oddiy usuli o‘rash. bu 
yassi material yordamida bajariladi: ro‘mol, qiyiq ro‘mol, shol, sharf, tasma, 
lenta va h.k.

Drapirovka usuli esa ancha murakkabroq. yuqorida keltirilgan materiallar 
va to‘r (vual) yordamida bosh kiyimlarning turli shakllarga keltiriladi. turli 
shakldagi bosh kiyimlar har xil usullar bilan ishlab chiqariladi. erkaklar, ayollar 
va bolalar uchun konussimon, cheka qalpoqi kengaytirilgan, ajratilgan va 
uzaytirilgan namatdan tayyor langan bosh kiyimlarni shakllantirish usuli 
bilan tayyorlanadi.

shakllantirish usuli bilan yaratilgan bosh kiyimlarini tayyorlash uchun, 
har xil materiallardan ishlab chiqilgan yarimfabrikatlar ham qo‘llaniladi. 
ularga ko‘pincha, palto va kostum gazlamalari va trikotaj matolari kiradi. 
bunday buyumlarda choklar nafaqat konstruktiv zaruriyatni, hatto estetik 
funksiyasini ham bajaradi. bu esa bosh kiyimning aniq model va modaga 
xos chizig‘i bo‘lib hisoblanadi.

keyingi paytlarda turli xil to‘qilgan monotolalardan tasma va to‘rlar 

ishlab chiqarilayapti. to‘r matodan mexanik presslash orqali erkaklar yozgi 
shlapasi olinadi. 

ayollar yozgi shlapalariga esa asosan qo‘lda shakl beriladi.
materiallardan foydalanib tikilgan bosh kiyimlar eng katta guruhni 

tashkil etadi. barcha tikilgan bosh kiyimlar yumshoq va karkas (qolip) 
asosliga bo‘linadi. yumshoq bosh kiyimlar sun’iy va tabiiy mo‘y nalardan ham 
ishlab chiqariladi. ularga boshni qoplaydigan erkaklar uchun quloqchin, 
shapka, popoq (papaxa), «gogol» yoki «moskovs kaya» tipdagi bosh kiyimlari, 
erkaklar va ayollar panama, beret, shapochkalar kiradi.

karkas asosida yoki bikr orqali olingan «tok», «boyarka» turidagi ayollar 
bosh kiyimi: chalma, tyurban, beret turidagi drapirovka qilingan erkaklar 
kepi, soyavonsiz shapka, furajka kabi bosh kiyimlar tayyorlanadi.

keyingi guruhni sun’iy va tabiiy tolalardan to‘qilgan bosh kiyimlari 
tashkil qiladi.

tabiiy tolalar — guruch va bambuk poxollaridan bosh kiyimlarini ishlab 
chiqarish sanoatda kam foizni tashkil etadi.

sun’iy tolalar — har xil monotolalardan va boshqa xomashyodan 
to‘qilgan tasmalar kiradi. bu xomashyodan ishlab chiqariladigan bosh 
kiyimlarni shakl berish talablarini ko‘zda tutib, tasmani spiral usulida 
biriktirib, tayyorlaydilar.

Oxirgi guruhni esa to‘qilgan bosh kiyimlar tashkil etadi. ular amalda 
har qanday yuz turiga moslashadi va qo‘lda har xil kalava bilan bezatiladi. 
to‘qilgan bosh kiyimlar qo‘lda yoki turli trikotaj mashinalarda tayyorlanadi 
(6-sxema).

6-sxema

2.4. kOnstRuktiv yecHimi bO‘yicHa bOsH kiyimlaR tasniFi

bosh kiyimlar shaklini hosil qilish usuli aniq konstruktiv yechim, yetarlicha 
keng variantlardan foydalanishga asoslanadi.

shuni ta’kidlash kerakki, shakllantirilgan bosh kiyimlar konstruk siyasi amalda 
ularning fazoviy tuzilmasi bilan mos keladi, to‘qilgan bosh kiyimlari guruhida 
esa, shaklning konstruktiv yechimi, qo‘lda to‘qilgandagi halqa hisobiga yoki 
mashinada to‘qilgandagi to‘qish va nina soni hisobiga asoslanadi. tikilgan bosh 
kiyimlarda shakl, konstruktiv aniqlik va detallarning to‘qnashuviga bog‘liq. bir 
xil detallarni tanlaganda ularning har xil konfiguratsiyasi (masalan, qiyiq bo‘lak) 
boshni qoplaydigan turli shaklni berishi mumkin. bosh kiyimlarning konstruktiv 
yechimi bo‘yicha tasnifi 7-sxemada kelti rilgan.

2.5. texnik va tektOnik belgilaRi bO‘yicHa 
bOsH kiyimlaR tasniFi

yuqorida keltirilgan bosh kiyimlar tasnifi, alohida belgilari bo‘yi cha 
ularni yig‘ma jadvalda taqdim etishga imkon beradi (1, 2-jadval). unda 
sanoat mahsulotini tasniflashda beradigan qulay texnik belgilar birinchi 
o‘rinda turadi.

7-sxema

2-jadval
tektonik belgilar

2.6. bOsH kiyimlaRning sOtsial belgilaRi 
bO‘yicHa tasniFi

bosh kiyimlar odamlarning aniq bir va har xil ehtiyojlarini qondirish 
uchun yaratiladi. bu ehtiyojlar ularni loyihalash va ishlab chiqarishning 
har bir bosqichida hisobga olinadi. tayyor mahsulotda katta jamoaning 
faoliyati va ishlab chiqarish korxonasining texnik darajasi aks etadi. bu esa, 
rassomdan, kostum loyihalovchidan, asosan, bosh kiyimni yaratuvchisidan 
yangi mahsulotni yaratishda katta mas’uliyatni yuklaydi.

sotsial belgilari bo‘yicha bosh kiyimi quyidagicha tasniflanadi:
— yosh va jins belgilari bo‘yicha; 
— funksional ergonomik belgilari bo‘yicha;
— sotsial belgilari bo‘yicha;
— estetik belgilari bo‘yicha;
— badiiy tasvirlanish bo‘yicha.

2.7. kOnstRuktiv-texnOlOgik biRlilik belgisi bO‘yicHa bOsH kiyimlaR tasniFi

bosh kiyimlar modellarining xilma-xilligi konstruksiyaning asosiy uch 
kombinatsiya turidan quriladi: 

— qiyiqlardan qurilgan;
— asosiy detallarning pastki qalpoqi va yon qismlaridan qurilgan;
— o‘rta va yon detallaridan qurilgan.
bosh kiyimlarni modellashtirishda ko‘pincha konstruksiyaning to‘rtinchi 

turi qo‘llaniladi.  bu konstruksiya bir yoki ikkita detaldan tuzilgan. ular 
asosida panama va pilotkalarning andazalari olinadi. asosiy, an’anaviy bosh 
kiyimlar turiga: sport shapkachasi, jokkeyka, panama, kepi, beret, shlem, 
pilotka, furajka, kapitanka, matroska, quloqchin shapkalar kiradi. konstruktiv 
texnologik belgilar bo‘yicha bosh kiyimlarni quyidagi guruhlarga ajratish 
mumkin:

birinchi guruh — qiyiqlar konstruksiyasiga asoslanib qurilgan sport 
shapkachasi, jokkeyka, panama, shlem, beret, kepilar (4-rasm).

ikkinchi guruh — pastki qalpoq va taxta detallariga asoslanib qurilgan — 
sport shapkachasi, jokkeyka, panama, shlem, beret, furajka va kapitankalar 
(5-rasm). 

uchinchi guruh — o‘rta va yon detallardan qurilgan bosh kiyimlar — 
sport shapkachasi, panama, shlemlar (6-rasm).

  4-rasm. Qiyiqlar konstruksiyasiga asoslanib tikilgan asosiy bosh kiyimlar turi:
a — sport shapkachasi; b — jokkeyka; d — panama; e — shlem; 

f — beret; g — kepi.

5-rasm. pastki qism va taxta detallaridan qurilgan asosiy bosh kiyimlar turi:
a — shapkachasi; b — shlem; d — jokkeyka; e — panama; f — kapitankalar; 

g — furajkalar; h — beretlar.

6-rasm. O‘rta va yon detallaridan tikilgan asosiy bosh kiyimlar turi:
a — sport shapkachasi; b — shlem; d — panama.



21

shunga asoslangan holda har xil turdagi ammo bir guruhdagi bosh 
kiyimlarini yig‘ish, ya’ni bosh qalpog‘iga va boshqa detallariga texnologik 
ishlov berish o‘xshash bo‘ladi. ular faqat chok kengligi, astarlik, oraliqlar va 
qavatlanish materiallari bilan ajralib turadi.

2.8. DetallaRni biRiktiRisHning asOsiy usullaRi

sanoat korxonalarida bosh kiyimlarini ishlab chiqarishda detallarni 
biriktirishning har xil usullari mavjud: ipli, yelimli, parchinlash (chega).

ipli usul bilan biriktirish
bu usul bosh kiyimlarini ishlab chiqarishda eng keng qo‘llaniladi. ipli 

usul bilan detallarni biriktirish deganda, biriktirma chok yorda mida ikki 
yoki bir necha qavat materiallarni tikib, biriktirish tushunila di. materiallarni 
biriktirish qo‘l yoki mashina usuli bilan bajariladi.

yelimlash usuli bilan biriktirish
bosh kiyim detallarini yelimlash usuli bilan biriktirish, termoplastik yelim 

yordamida bajariladi. yelimlash usuli bilan biriktirish, asosan, detallarni 
frontal qavatlash uchun qo‘llaniladi. yelimlash usuli detallarga va bosh 
kiyimiga mustahkam shakl berishga va shaklni saqlashga imkon yaratadi. 
Hozirgi paytda bosh kiyimlar detallarini palto va kostum gazlamalaridan, 
velvet va aralash gazlamalar bilan qavatlanadi.

karkas (qolip) lashda mo‘yna, ipak, barxatdan bosh kiyimini ishlab 
chiqarishda yelimlash usuli bilan biriktirish keng qo‘llaniladi. yelim lash usuli 
bilan buyumlarga ziynatli bezaklar (emblema, tasmalar) biriktiriladi.

parchinlash usuli bilan biriktirish
bosh kiyimlarni ishlab chiqarishda temir va plastmassa furnituralari 

(tugma, blochka, mixparchin, pistonlar) parchinlash usuli bilan maxsus 
presslar yordamida biriktiriladi. 

2.9. bOsH kiyimlaR yaRatisHDa QO‘yilaDigan talablaR

Jamiyatning rivojlanishi jarayonida, bosh kiyimning shakli ham tubdan 
o‘zgarib keldi. Hozirgi zamonda bosh kiyim modelini yaratishda — moda 
yo‘nalishi, yangi materiallarning ishlab chiqa rilishi, yangi texnologiyalarni 
qo‘llanilishi, yangi jihozlardan foydalanish kabi omillar inobatga olinadi. 
bulardan tashqari, bosh kiyim modelini yaratishda buyumga estetik, 

gigiyenik, ekspluatatsion, texnologik va iqtisodiy talablar qo‘yiladi.
estetik talablar. bosh kiyim moda yo‘nalishi yoki milliy an’analarga 

mos kelishi kerak. masalan: bosh kiyimlarini mo‘ynadan tikilganda, uning 
yarimfabrikatlarning tuklari mo‘ynasining tashqi ko‘rinishiga e’tibor berish 
kerak (rang, rasm, tuk uzunligi, ko‘rkamlik). 

gigiyenik talablar. ushbu talablar buyumning optimal hajmi, havo va bug‘ 
o‘tkazuvchanligi, suv o‘tkazuvchanligi va issiqlikni himoyalash qobiliyati 
kabi ko‘rsatkichlarga ham bog‘liq. ushbu talablarning bajarilishi, ishlab 
chiqarish texnologiyasiga va bosh kiyimlarni modellashga, foydalanilgan 
(asosiy va yordamchi materiallarning xususiyatiga — mo‘yna, gazlama, astar) 
materiallar va ularga ishlov berish usullariga (yelimli qotirma, ip) bog‘liq. 
bosh kiyimi boshga jips yopishib turmasligi kerak, chunki bu noqulaylikka 
olib keladi. 

ekspluatatsion talablar. bosh kiyimlar kiyish jarayonida ob-havo 
sharoitlariga, ishqalanishga, namlanishga, siqilish va shu kabi ta’sirlar-
ga uchraydi. bosh kiyimlarning ekspluatatsion muddatini oshirishga 
quyidagilar imkon beradi: ularni ishlov berish texnologiyasiga to‘la 
asoslangan holda ishlab chiqarish, modelni tanlangan yoki tavsiya etilgan 
mo‘ynaga asoslanib to‘g‘ri loyihalash, shu bilan birgalikda, shakl saqlovchi, 
yuqori sifatli yordamchi materiallardan foydalanish. shu bois noto‘qima 
yelimli materiallar (proklamelin, flizelin, lekan, oraliq-isituvchi noto‘qima 
material izO) katta qiziqish uyg‘otadi. ular yengil, kam burmalanadi, yuqori 
qattiqlikka ega.

texnologik talablar. Har bir yangi modelni loyihalashda modelerlar 
bosh kiyim sanoatidagi texnologik jarayon xaritasini va mavjud jihozlarni 
ko‘zda tutishi lozim. agar yangi modelni tayyorlash uchun operatsiyalar 
ketma-ketligini o‘zgartish, yangi texnologik jarayonni yangi jihozlardan 
foydalanib, tashkil qilish kerak bo‘lib qolsa, texnologlar hamkorligida 
bu masala yechilishi lozim. yangi modelni ishlab chiqarishga texnologik 
tayyorlov o‘tkazilishi lozim, aks holda yangi model ishlab chiqarishga 
qo‘yilmasligi mumkin.

iqtisodiy talablar. bu talab birinchi o‘rinda bosh kiyimning bahosiga 
bog‘liq, chunki bu materialdan tejamli foydalanishga olib keladi. 
mahsulotning umumiy tannarxidan ko‘ra, ishlatilgan materiallarning 
tannarxi 80—95 foizini tashkil etadi. bosh kiyim tannarxi uni tayyor lashga 
ketgan vaqtga va model konstruksiyasiga bog‘liq.

mahsulotning sifatli va iqtisodiy tejamli bo‘lish uchun, fabrika va sexlarda 
texnologiya, materiallar va avtomatlashgan texnologik jarayonlarni qo‘llash 
maqsadga muvofiqdir.

nazORat savOllaRi

1. shakl hosil bo‘lishining tektonik belgilari bo‘yicha bosh kiyimlari qanday 
tasniflanadi?

2. texnik belgilari bo‘yicha bosh kiyimlar qanday tasniflanadi?
3. shakl hosil bo‘lish usullari bo‘yicha bosh kiyimlar qanday tasniflanadi?
4. konstruktiv yechimi bo‘yicha bosh kiyimlar qanday tasniflanadi?
5. texnik va tektonik belgilari bo‘yicha bosh kiyimlar qanday tasniflanadi?
6. bosh kiyimlarning sotsial belgilari bo‘yicha qanday tasniflanadi?
7. konstruktiv-texnologik birlilik belgisi bo‘yicha bosh kiyimlar qanday tasniflanadi?
8. Detallarni biriktirishning qanday asosiy usullari bor?
9. bosh kiyimlariga qanday talablar qo‘yiladi?
10. zamonaviy bosh kiyimlarga qanday gigiyenik va estetik talablar qo‘yilgan?
11. texnologik talablarga nimalar kiradi?
12. bosh kiyimga material tanlashda qaysi omillarga e’tibor beriladi?

3. bOsH kiyim ucHun mateRial tanlasH

3.1. bOsH kiyim mateRiallaRi HaQiDa ma’lumOt

bosh kiyim modelini yaratish jarayonida material va bezaklarni tanlash 
katta ahamiyatga ega.

bosh kiyim uchun material tanlaganda uning yumshoqligini, elastikligini, 
turli taxlamalarning hosil bo‘lishini, drapirovkalanishini, berilgan shaklni 
saqlab qolishni, cho‘ziluvchanligi va suvga kirishuvchanligini hisobga olish 
kerak.

bosh kiyimlarning gigiyenik xususiyatlari tayyorlangan gazlama va 
boshqa materiallarning xususiyatlariga bog‘liq bo‘ladi. 

bosh kiyimlar bichim va bezaklarning xilma-xilligi bilan farqlanadi.
bosh kiyimlarga qo‘yiladigan asosiy talablar ularning mo‘ljallani shidan 

kelib chiqqan holda belgilanadi.
bosh kiyimlarini ikki guruhga ajratish mumkin: qishki va yozgi bosh 

kiyimlari.
Qishki bosh kiyimlar issiqlikni saqlash xossasiga ega bo‘lishi kerak 

va asosan issiqlikni kam o‘tkazadigan gazlama va materiallardan 
tayyorlanadi. 

yozgi bosh kiyimlar issiqlikni va havoni yaxshi o‘tkazadigan bo‘lishi kerak, 
ular ochiq rangdagi yengil gazlamalardan tayyorlanadi.

bosh kiyimlarning mo‘ljallanishi turlicha: ishga kiyiladigan (kundalik), 
bashang, dam olishga kiyiladigan va sport uchun mo‘ljallangan.

Har bir bosh kiyim uchun uning mo‘ljallanishi (muayyan maqsadga javob 
berish)dan kelib chiqqan holda, to‘g‘ri gazlama tanlay olish zarur.

ko‘p hollarda tanlangan gazlama bosh kiyim formasini belgilab 
beradi.

ayrim hollarda belgilangan fasondagi bosh kiyim uchun gazlama 
noto‘g‘ri tanlanganligi sababli, kiyim ansamblini umumiy holda buzib 
ko‘rsatadi.

kapron, shifon yoki to‘rdan tayyorlanadigan shlapalarni qattiq qilib 
tayyorlash yaramaydi: ular yengil drapirovkalanib turishi hamda teatr, 
kontsert va boshqa tantanali marosimlarga kiyish uchun xizmat qilishi 
kerak.

norka, qorako‘l teri, andatra, nutriya, sobol va boshqa mo‘ynalar-
dan zamonaviy shaklda tayyorlangan, yaltiroq bezakli shlapalar, bezak 
to‘g‘nag‘ichli yumshoq baxmaldan tayyorlangan beretkalar chiroyli bashang 

shlapalar hisoblanadi.
Har kuni kiyiladigan, ya’ni kundalik bosh kiyimlar uchun ayol kishini oddiy 

va kelishgan qilib ko‘rsatadigan, uncha katta bo‘lmagan, qulay shlapalar 
zarur. bunday shlapalar uchun paltolik, tukli bukle, mo‘yna, sun’iy va tabiiy 
teri singari materiallar mos keladi.

yozgi shlapalar ip gazlama, zig‘ir tolali, shoyi va boshqa yengil 
gazlamalardan tayyorlanadi. 

agar yozgi shlapa bashang gazlamadan tayyorlangan bo‘lsa, u holda 
uni kostumga qo‘shimcha sifatida kunning ikkinchi yarmida kiyiladi. poxol 
shlapalar yozgi kostum yoki ko‘ylaklarga juda mos keladi, ularni bahorda 
yoki kuzda kiyiladigan yozgi yengil paltolar bilan kiyish yaramaydi. 

kundalik shlapalarga qaraganda plajda kiyishga mo‘ljallangan 
shlapalarning qirra qismi kattaroq, kengroq bo‘ladi. ular turli fasonda qirra 
qismi bir tomonlama yoki ikki tomonlama, biroz pastga osilgan holda yoki 
yuqoriga ko‘tarilgan, konussimon bo‘lishlari mumkin.

chit, zig‘ir, pike va boshqa materiallardan to‘qilishi, gazlamaning rangi 
plaj kostumi rangiga mos bo‘lishi kerak. 

sport uslubidagi bosh kiyimlar issiqlikni saqlaydigan va havoni yaxshi 
o‘tkazadigan trikotaj matosidan, yumshoq jun matosidan, velvetdan, bayka 
va zamsha tipidagi turli gazlamalardan to‘qilishi mumkin.

konkida uchish singari keng tarqalgan sport turi uchun bosh kiyimi 
(shapkacha)ni sidirg‘a rang gazlamadan tayyorlash va uncha katta 
bo‘lmagan naqsh (qor parchasi, kvadrat, romb, to‘rtburchak, aylana va h.k. 
shakllarni), har xil emblemalarni tikib bezash mumkin. 

agar bosh kiyim katakli yoki yo‘l-yo‘l gazlamadan tikilsa, shlapa fasonini 
oddiyroq tanlash kerak. shlapa detallarini gazlama kataklari yoki yo‘llari 
yo‘nalishiga mos joylashtirish kerak.

bunday shlapalar biror bir detallari katakli gazlamadan tikilgan ustki 
kiyimlarga juda ham mos keladi.

bosh kiyimlar muayyan bir hajmli fazoviy kompozitsiyaga ega. 
shuning uchun uning asosiy elementi bo‘lib shakl hisoblanadi. modelni 
yaratayotganda modeler bosh kiyimning bajaradigan vazifasini hisobga 
oladi (kundalik uchun, qishki sport uchun, dam olish uchun, bashang 
kiyim uchun) va bu esa bosh kiyimning badiiy stili va bezatilishini belgilab 
beradi.

3-jadval
bosh kiyimlarini ishlab chiqarish uchun gazlamalar assortimenti

 Davomi

Davomi

4-jadval
bosh kiyimni ishlab chiqarish uchun qo‘llaniladigan sun’iy 

mo‘yna assortimenti

5-jadval
bosh kiyimni ishlab chiqarish uchun qo‘llaniladigan

sun’iy charm assortimenti

6-jadval
namat qalpoqlar assortimenti

7-jadval
bosh kiyimlarning astarlik gazlamalar assortimenti



30

8-jadval
bosh kiyimlarni ishlab chiqarishda qo‘llanadigan oraliq

va isituvchan materiallar assortimenti

3.2. yelimlaR

bosh kiyimlarini ishlab chiqarishda o‘simliklardan tayyorlangan (jelatin, 
kraxmal, gummitragant), hayvonlarning suyak, pay va chandirlaridan 
tayyorlangan (mezdrovo‘y, duradgorlar), sintetik (polivinilatsetat emulsiya 
yoki suyuq qorishma polivinilatsetat yelimi, solvitoza, kmts, polviteks) 
yelimlari ishlatiladi. ular sintetik smolalar (qatron) asosida tayyorlanadi.

texnik jelatin poxoldan tayyorlanadigan bosh kiyimlarni yelimlash uchun 
ishlatiladi. buning uchun, jelatin kristallarini to eriguncha iliq suvda eritiladi, 
keyin 600° gacha isitiladi.

kraxmalin (ohor berishda) ochiq rangdagi gipur, to‘r matolarni pardozlash 
uchun ishlatiladi.

gummitragant namat qalpoqlarni yelimlash uchun ishlatiladi. yelimga iliq 
suv solib, uch sutkaga qoldiradilar. keyin yelimni yaxshilab aralashtiradilar 
va hosil bo‘lgan (olingan) bo‘tqani dokadan o‘tkazadilar. eritmani salqin 
joyda saqlaydilar.

mezdor yelim namat qalpoqlarni, mo‘ynali bosh kiyim tagini va 
yelimlanadigan bosh kiyimlarini yelimlash uchun ishlatiladi.

yelim tolalariga iliq suv solib 5 daqiqa qaynatib oladilar va iliq yelim 
bo‘tqasi holida yelimlaydilar.

Duradgor yelimi mo‘ynali bosh kiyimlarining tagini yelimlash uchun 
ishlatiladi. yelimni iliq suvga solib, bir necha soat yetiltiradilar, keyin 
aralashtirib, qaynash holatiga yetkazadilar.

polivinilatsetat emulsiya (qorishma) ochiq rang gazlamalarni, kapron va 
sintetik materiallarni yelimlash uchun ishlatiladi.

polivinilatsetat (pva) yelim mo‘ynali bosh kiyim tagiga, astarning tagiga 
va bezak detallarini biriktirishga, reps jiyakni poxoldan tayyor langan 
shlapaga mustahkamlashga, gipur va namat qalpoqlarni yelimlashda 
qo‘llaniladi.

s—5 markali yelim — solvitoza qalpoqlarni yelimlash uchun ishlatiladi. 
ushbu yelim bilan yelimlangan bosh kiyimlar elastik va chiroyli tashqi 
ko‘rinishga ega.

kmts yelimi (selluloza karboksilmetil efiri) tabiiy va viskoza poxoldan 
ishlab chiqariladigan bosh kiyimining, qalpoq va bosh qismi tagini yelimlash 
uchun ishlatiladi.

polviteks yelimi namat, velur patli qalpoqlarni va qattiq bosh kiyim 
asosini yelimlash uchun ishlatiladi.

3.3. tikuv iplaRi

bosh kiyimni ishlab chiqarishda har xil tolalar tarkibidagi (paxta tolali, 
ipak, sun’iy) va har xil usulda ishlab chiqarilgan (monoip, kompleks, shtapel, 
armirlangan, aralash) iplar qo‘llaniladi (9-jadval).

tikuv iplariga qo‘yiladigan talablar quyidagicha: qoniqarli tikish 

xususiyatini ta’minlash, choklarning tegishli mustahkamligi va to‘zish ga 
chidamliligi, ranglarining ob-havo va yorug‘likka mustahkamligi.

paxta tolali iplar
paxta tolali iplarni amalda, asosan, detallarni turli xil materiallar dan, 

shu bilan bir qatorda, aralash va sintetik matolardan tikish operatsiya larida 
ishlatadilar.

ushbu iplar uch yoki olti qavatli oqartirilgan, rangli yoki qora rangli 
yuqori sifatli kalavalardan ishlab chiqariladi. ular o‘zining mustahkamligi 
va barcha xossalari bilan boshqa iplardan ajralib turadi.

iplar mustahkamligiga ko‘ra «prima» (mustahkamligi o‘rtacha) yoki 
«ekstra» (mustahkamligi yuqori) markalarga bo‘linadi.

tez harakatli mokki chokli mashinalarda ishlatilganda iplar so‘ngi 
pishiqligini saqlashi shart.

ipak iplar
ipak iplar asosan, bezak baxyaqator va izmalarni yo‘rmash uchun 

qo‘llaniladi. ularni har xil qalinlikda — ingichka (65 teks), o‘rtacha (33 teks) 
va izma yo‘rmash uchun (18 va 13 teks) xom ipakdan tayyorlaydilar. ipak 
iplar silliqligi, ranglarining to‘qligi, uzilishga chidamliligi, cho‘ziluvchanligi 
bilan tavsiflanadi. tikuv ipak iplar ranglarining turg‘unligi hamda pishiqligi 
3 balldan, namligi 9 foizdan kam bo‘lmasligi lozim.

sintetik iplar
sintetik va yuqori cho‘ziluvchan gazlamalardan buyumlar tikishda eng 

ko‘p qo‘llanadigan iplar — lavsan va kapron iplaridir.
sintetik iplar juda ko‘p o‘ziga xos xususiyatlarga, ya’ni: issiqlikka egiluvchan, 

uzilishga va ishqalanishga chidamli, yaxshi elastiklikka ega.
ushbu sintetik iplarning xususiyatlari, choklarga cho‘ziluvchanlikni va 

puxtalikni, qaviqlarga esa chiroyli tashqi ko‘rinishni beradi.
tikishda ular paxta tolali iplariga qaraganda kamdan-kam uziladi. agarda, 

sintetik iplar igna qizib ketganda uzilishi oshsa, uni bartaraf etish uchun, 
igna ipini maxsus kremniy organik preparat «sopolimer—5», «sopolimer 
pms —300», mashina yoki vazelin moylari bilan moylash kerak. trikotaj 
yoki boshqa sintetik ip tarkibida bo‘lgan gazlamadan erkaklar sorochkasi 
tikilganda lavsan sintetik iplarni, paxta tolali iplari bilan qo‘shib tikish tavsiya 
etiladi.

Qalin gazlamadan, bosh valining aylanasi 3000 m/min mashinada 
buyumlarni tikish uchun kapron iplarni moylab ishlatish kerak. 

Dazmollash va presslash jarayonida, jihozlar yuzasining harorati (qizishi) 
160° c, ishlov berish davomiyligi 30 sek dan oshmasligi lozim.

tikuv sanoatida 22—l, 33—l, 60—l, 50—l rusumli kompleks sintetik 

iplar ishlatiladi.
9-jadval

tikuv ip assortimenti

nazORat savOllaRi

1. bosh kiyimlar ishlab chiqarish uchun qanday gazlama assortimenti ishlatiladi?
2. ayollar va erkaklar bosh kiyimlariga asosan, qanday gazlama assortimenti 

ishlatiladi? 
3. bosh kiyimini tikish uchun qanday astarlik va oraliqlar ishlatiladi?
4. bosh kiyimlarni tikish uchun qanday charm turlari ishlatiladi?
5. bosh kiyimlarni tikish uchun qanday mo‘yna turlari ishlatiladi?
6. bosh kiyimlarni tikish uchun qanday tikuv iplari ishlatiladi? 
7. bosh kiyimlarni tikish uchun qanday yelimlar ishlatiladi?

4. bOsH kiyimlaRDa isHlatilaDigan bezak mateRiallaR

bosh kiyimlarni tikish uchun turli-tuman bezak materiallardan 
foydalaniladi: asosiy ya’ni, avra gazlama, lentalar, to‘g‘nag‘ich, tugma, turlar, 
ip, kamarhalqalar. ayrim hollarda bezak bosh kiyimning formasini belgilab 
beradi.

masalan: fantaziya uslubida tikiladigan shlapalarda hamda sport 
uslubidagi shlapalarda to‘r qilinmaydi. bezaklarni shlapaning fasoni, 
gazlamasiga, qay vaqtda kiyilishiga moslab tanlash kerak. Har kuni kiyishga 
mo‘ljallangan va sport uslubidagi shlapalarni turli xildagi kamarhalqalar bilan 
bezatish mumkin. kamarhalqalar temir, yog‘och, plastmassa va h.k.lardan 
tayyorlangan bo‘lishi mumkin. shlapani kamarhalqaga mos lentalar va 
bezak tugmalar bilan bezash mumkin. lentalarni kamarhalqalardan o‘tkazib, 
kichkina uchini osiltirib qo‘yish ham mumkin. ayrim hollarda rangli iplar 
yoki avra gazlamasi rangiga mos rangdagi ip bilan tikilgan baxiyaqatorlar 
ham bezak sifatida xizmat qilishi mumkin.

biror bir tantanalarda kiyiladigan bashang shlapalarni, yaltiroq 
to‘g‘nag‘ichlar yoki to‘rlar bilan bezash mumkin. 

plashlik gazlamalardan tikiladigan shlapalarni avra gazlama rangiga mos 
yoki boshqa xil rangdagi iplardan baxyaqator yuritib bezatiladi.

zamonaviy moda bosh kiyimlarning bezatilishiga muayyan talablar 
qo‘yadi. bosh kiyimning fasoni gazlamaga bezak va bezatish elementlariga 
ko‘ra tanlanishi kerak.

bezaklarni tanlashda rang tanlashga ham katta e’tibor beriladi. bu yerda 
bezashning garmoniyasi nafaqat bosh kiyim, balki butun ansambliga bog‘liq 
bo‘lishi kerak.

bosh kiyimning bezatilishi quyidagicha bir-biridan farqlanadi:
—  turi bo‘yicha — erkaklar, ayollar va bolalar bosh kiyimlari uchun;
— yoshiga qarab guruhlarga — katta, o‘rta, kichik yoshdagi bolalar va 

yoshlar uchun;
— gazlama turi bo‘yicha — asosiy (qalpoq, gazlama, tabiiy va sun’iy 

charm, zamsha va mo‘yna) yoki bezash materiallardan (to‘g‘nag‘ich, 
tugmalar, temir furnitura, dekorativ parlar, jiyaklar, shnur va lentalar).

ayollar bosh kiyimini bezatish uchun har xil faktorlar, kenglikli va rangli 
lentalar, dekorativ gullar, parlar, tesmalar, shnurlar, reps lentalar ishlatish 

tavsiya etiladi (7-rasm).
erkaklar bosh kiyimini bezatish uchun esa, to‘g‘nag‘ichlar, shnur, sun’iy 

charm va namatdan jiyaklar, dekorativ lenta va choklar, reps lentalardan 
foydalaniladi (8-rasm).

bolalar bosh kiyimlari ham turli tuman bezaklar bilan bezatilishi mumkin. 
masalan: paltolik gazlamalardan yoki mo‘ynadan tikilgan shapkachalarni 
jun yoki ip gazlama iplar bilan bezatish mumkin.

Jundan va namatdan tikilgan shapkachalarni tikilgan applikatsiya va 
kashtalar bilan, yozgi shapkachalarni mag‘iz, bant va kashtalar bilan bezatish 
mumkin.

bundan tashqari, bolalar bosh kiyimi uchun ip va mo‘ynadan popuklar, 
soch o‘rimlari, shnurlar, emblema, mavzuviy applikatsiya lar, ochiq rangli 
lenta va jiyaklar, dekorativ choklar, temir furnituralar bilan bezash maqsadga 
muvofiq (9, 10, 11, 12, 13, 14-rasmlar).

shakllantirilgan bosh kiyimlarini bezash
namatdan tayyorlangan ayollar bosh kiyimlari har xil ko‘rinishdagi bant, 

rulik, tasmacha, murakkab shakldagi gullar bilan bezatilishi mumkin (7—13, 
15—19-ilovadagi rasmlar).

bolalar bosh kiyimlariga bezak berish uchun tasma, popuk, tukli 
tasmachalar, o‘ralgan tasmachalar va h.k.lar ishlatiladi. bosh kiyimni 
mo‘ljallanishiga ko‘ra bezak turini tanlash lozim. kundalik shlapalarni lenta, 
tasmachalar, kantlar, temir yoki plastmassa furnituralari bilan bezash tavsiya 
etiladi (9, 12, 13, 17-ilovadagi rasmlar). 

sport tipidagi bosh kiyimlarini emblemalar (40, 41, 45-ilovadagi 
rasmlar), temir furnituralar bilan (6, 14, 30, 43-ilovadagi rasmlar), tasma, 
asosiy materialdan yoki kontrast rangli iplardan bir necha baxyaqator bilan 
bezatiladi. 

bashang bosh kiyim kompositsion yechim bilan asoslanishi lozim (7, 
10, 18, 19-ilovadagi rasmlar). buning natijasida esa bosh kiyimining shakli, 
bezatilish uslubini asoslaydi. Ranglar ohangi bosh kiyimining kompozitsiyasi 
bezatish strukturasi inobatga olinadi (11, 16-ilovadagi rasmlar). 

bolalar bosh kiyimidagi bezaklar oddiy, qulay, ma’lum bir obraz va turini 
yaratishi lozim (25, 30, 32, 35, 45-ilovadagi rasmlar).

7-rasm. ayollar bosh kiyimlarini bezash materiallari:
a — reps lenta va blochkalar; b — reps lentadan bant; d — reps lenta va bezak baxyali 

jiyakcha; e — ikki ilmoqli namatdan bezak par; f — dekorativ baxyali namatdan jiyakcha; 
g — popukli jiyakcha; h — dekorativ baxyali bant; j — namatdan jiyakcha va par; i — 

namatdan dekorativ gul.

8-rasm. erkaklar bosh kiyimlarini bezash materiallari:
a — drapdan mag‘izli jiyakcha; b — par va kamarqisqichli ilmoqli shnur; 

d — jiyakdan bant va charmdan to‘qilgan jiyakcha; e — namatdan blochkali jiyakcha.

9-rasm. bolalar bosh kiyimlarini bezash materiallari.

10-rasm. pistali bosh kiyimlar:
a — soyavonni biriktirish uchun; b — gardishni biriktirish uchun; 

d — tasmani biriktirish uchun; e — kamar tutgich uchun.

11-rasm. mix parchinli bosh kiyimlar:
a — havo almashish uchun; b — ziynatli bezash uchun.

 12-rasm. klammer bilan  13-rasm. matroska shapkani tasma 
 bezatish: 1 — tugma; bilan bezash:
2 — gazlama; 3 — klammer. a — tasmani biriktirish; b — chok
  yordamida uchburchak hosil qilib biriktirish.

14-rasm. temir va plastmassa kamarhalqalari.

 15-rasm. shnur va kichkina  16-rasm. katta popuklarni tayyorlash. 
 popuklarni tayyorlash.

O‘rta va katta yoshdagi erkaklar va ayollar bosh kiyimlariga oddiy, to‘q 
rangdagi bezak elementlari tavsiya etiladi.

bezak elementlariga ishlov berish usullari va texnologik operatsiyalarni 
bajarish ketma-ketligi ularning turi va qo‘llaniladigan materiallariga 
bog‘liq.

Reps lenta va blochkalar

bosh kiyimni bezatishda belgilangan joylariga, yon va yuqorisiga 
0,3—0,5 diametrda ikkita teshik teshib blochkalar joylashtiriladi va uni 
mahkamlanadi.

Jelatin bilan oshlangan ikki xil rangdagi lentani namlab, dazmollaydilar. 
bosh aylanasining pastki qismiga to‘g‘ri keltirib, lentani 2,5 sm ustma-ust 
tushirib, 7 sm kamartutgichlar uchun joy qoldirib qirqadilar.

pastga lentani 1 sm yoki 0,5 sm tushirib, uzunasiga qo‘l qaviqlarda ko‘klab 
(biriktirib) chiqadilar. yuqori lenta chetidan joy tashlab, kontras (o‘xshash) 
baxyaqator yurgizadilar, ko‘klash iplaridan tozalangandan so‘ng, lentani 
dazmollaydilar. keyin lentani bosh qismi atrofiga joylashtirib, uchlarini 
ustma-ust 2—2,5 sm kenglikda tushirib, qo‘l qaviqlarda teskari tomondan 
lentaga biriktiradilar.

tayyor lentani bosh kiyimiga kiydirib, bosh qismini qirralar bilan biriktirib 
choklaydilar.

Reps lentadan bant
Jelatin bilan oshlangan reps lentani namlab, dazmollaydilar va pastki 

qismida 33 sm bant uchun,  6 sm kamartutgichga qoldirib, lentani bosh 
qism aylanasiga o‘lchab qirqadilar. lentani bosh qismiga qirralarni biriktirish 
choki ustidan bantni taxlab, biriktiradilar. uning uchlarini 0,5 sm ustma-ust 
tushirib, qo‘l qaviqlarda biriktiradilar.

bant o‘rtasiga kamartutgichni joylashtirib, teskari tomondan lentaga 
qo‘l qaviqlari bilan mustahkamlaydilar. 

tayyor bezakni bosh qismiga qirralarni biriktirish chokini qoplab, 
kiydiradilar.

Dekorativ chokli va jiyakchali reps lenta
Jelatin bilan oshlangan lentani namlab, dazmollaydilar va 2 sm chok haqi 

tashlab, bosh qism aylanasi uzunligiga mos qirqadilar. tugmalarga tortish 
uchun 4 aylanma 3 sm diametrda qirqib olinadi. namatdan kengligi 3 sm va 
uzunligi 20—30 sm jiyakcha bichiladi. Jiyakchaning uchlari burchak shaklida 
qirqilib olinadi. Qirqilgan jiyakchani lenta ustidan qo‘l qaviqlarida ko‘klab 
chiqib lenta uchidan bir xil masofada joylashtiradilar. Jiyakcha ustidan 0,5 
sm chetdan tashlab, bezak baxyaqator yurgiziladi va ko‘klash iplaridan 
tozalab, jiyakchani dazmollaydilar.

4 ta tugmani maxsus moslamada ustidan tortib qoplaydilar. tugmaning 
diametri tayyor holda 2 sm. namat jiyakchaning belgilangan joylariga tayyor 
tugmalarni qo‘l chokida qadaydilar.

tayyor bezak detalini bosh kiyimiga bosh qismiga qirralarni birik tirgan 
chokini qoplab kiydiradilar.

ikki izmali popukka o‘tadigan namatdan 
tayyorlangan dekorativ par

yelimlangan namatni namlab, dazmollaydilar va andazalar yordamida 
par uzunligi 18 sm, oyoqchasi 6 sm, gultosh 4 sm va uzunligi 45 sm, kengligi 
0,5 sm jiyak bichib oladilar. uning bir uchidan uzunligi 4 sm guldor va 
ikkinchi uchidan uzunligi 8 sm popuk qirqiladi (15, 16-rasm).

parni oyoqcha va venchik bilan birgalikda dazmol yordamida oval 
shaklidagi qolipga mustahkamlaydilar.

popukni qattiq tovlab, qirqimlarini yashirin qaviq bilan mustah-
kamlaydilar. shnurdan ikkita ilmoq tayyorlab, namlab, yashirin qaviqda 
mustahkamlaydilar.

bu bezakni bosh kiyimiga yashirin kavak yordamida biriktiradilar.

namatdan bezak baxyali jiyak
yelimlangan namatni namlab, dazmollaydilar, kengligi 1 sm qirralarning 

hajmiga teng uzun jiyak qirqadilar. Jiyakning uchlarini bir-biriga juft qilib, 
qirralarning do‘ng qismiga ko‘klab chiqadilar. Qirra chetidan 2 sm masofada 
bezak baxya yurgiziladi va jiyak uchiga strelkani qo‘yib, chetidan 0,2 sm 
oraliqda joylashtirib, bezak baxya bilan bostirib tikib, ko‘klash iplaridan 
tozalaydilar.

popukli parmalangan (teshikchali) jiyak
yelimlangan ingichka namatni namlab dazmollaydilar. andazalar 

yordamida jiyakni 0,5 sm kenglikda qirqadilar. Jiyak uzunligi bosh qismi 
hajmining o‘lchamiga teng bo‘lishi kerak.

Jiyakning belgilangan joylaridan teshadilar (parmalaydilar). Jiyak 
uchlarini yashirin baxya bilan tutashtirib, tayyor jiyakni bosh kiyim ning 
bosh qismiga qirralarni biriktirish chokini qoplab kiydiradilar.

ipak shnurni 60 sm uzunlikda qirqadilar. keyin uning o‘ramini o‘lchab, 
uch qismga taqsimlaydilar va karton shablonga o‘raydilar. tayyor popukning 
uzunligi 8—10 sm bo‘lishi kerak. popukning yuqori qismini uning rangiga 
to‘g‘ri keladigan ip bilan o‘rab (mus tahkamlaydilar), pastki qismini qaychi 
bilan qirqadilar. karton shab lonni olib, popukning yuqori qismini tortib 
mustahkamlab taraydilar va pastki qismini tekislaydilar. popukning yuqori 
qismiga shu ipning o‘zidan tayyorlangan shnur o‘tkazadilar. buning uchun 
bir tutam uzun ipni shnur uzunligiday birga tutashtiradilar.

ularni ikkiga buklab, o‘rtasidan taxtachaga bant yoki mix bilan 
qadaydilar. Har bir ipni bir qo‘ldan ikkinchi qo‘lga o‘tkazib, chapdan o‘ng 
tomonga qarab eshadilar, keyin o‘ngdan chapga tovlab, shnur o‘raladi. 
bu operatsiya bir necha marta takrorlanadi. to shnur tayyor bo‘lgunicha 
qo‘ldan tushurmaydilar.

uning bir uchini popuk ustidan ikki marta o‘tkazadilar, yelim bilan 
mustahkamlaydilar. shnurning ikkinchi uchini jiyakning yuqori qismiga 
ko‘klab jiyakchaning yuqori va pastki chetlaridan mashinada biriktirib 

ko‘klash iplaridan tozalaydilar.

ilmoqli shnur
yelimlangan shnurlarni kengligi 1—0,5 sm, uzunasi esa bosh hajmiga 

to‘rt barobar uzunlikda, ilmoq uchun 13 sm tashlab qirqadilar. shnurni bosh 
atrofiga bosh qismini qirralarga biriktirish choki ustidan joylashtiradilar. 
bosh kiyimining chap tomonidan shnurni ilmoq shaklida tovlab, qirqilgan 
uchlarini ilmoq ostiga o‘tkazadilar va yashirin baxya bilan bosh kiyimiga 
biriktiradilar.

Jiyakdan tayyorlangan bant
Jelatin bilan oshlangan jiyakni namlab, dazmollaydilar va bosh qismining 

pastki hajmiga teng, bant uchun 50 sm va kamartutgich uchun 5 sm tashlab, 
qirqib oladilar. Jiyakni biriktirish choki chizig‘i ning ustidan joylashtiradilar. 

Qirqilgan qirqimlarini yashirin baxya qaviq bilan chap yon tomonining 
o‘rtasiga mustahkamlaydilar.

bant hosil qilish uchun ishlatilgan jiyakdan ikkita ilmoq tayyorlab 
bittasining uchini ilmoq tagiga yashirin baxya bilan biriktiradilar, ikkinchisini 
esa, burchak shaklida qirqib, erkin tushiradilar. tayyor bantni bosh kiyimiga 
qirqilgan qirqimlarni qoplab, yashirin baxya bilan biriktiradilar.

viskoza jiyakdan popukli lenta
viskoza jiyakni namlab dazmollaydilar. popukni tayyorlash uchun uzunligi 

40 sm dan ikki xil jiyak va lenta uchun kashpen uzunasiga mos keladigan 2 
sm chok haqi tashab, qirqib tayyorlaydilar. Jiyakning uchlarini 0,2 sm ustma-
ust tushirib quyma chok bilan biriktirib, namlab va dazmollaydilar. lentani 
bosh atrofiga joylashtirib, uchlarini polivinilatsetat yelim bilan yelimlaydilar. 
popuk jiyakdan tayyorlanadi.

buning uchun uning o‘ralganini yechadilar. iplarni ikkiga buklay dilar va 
pastidan ip gazlama ipi bilan biriktiradilar. popukni uchlarida 2,5 sm ipni 
qoldirib qirqadilar. 

tayyor ikkita popukni lentaning biriktirish joyiga polivi nilatsetat 
yelimi bilan yelimlaydilar. popuk bilan lentani kash penga kiygizilib, 
ko‘klaydilar va ko‘klash iplardan tozalab chetdan bostirib tikadilar.

nazORat savOllaRi

1. bosh kiyimlarni bezashda materiallarning ahamiyati qanday?

2. bosh kiyimlar tayyorlashda qanday bezash materiallari ishlatiladi?

3. shakllantirilgan bosh kiyimlari qanday bezatiladi?

4. ayollar bosh kiyimlarida qanday bezash materiallari ishlatiladi?

5. erkaklar bosh kiyimlarida qanday bezash materiallari ishlatiladi?

6. bolalar bosh kiyimlarida qanday bezash materiallari ishlatiladi?

7. bosh kiyimlar tikish uchun qanday tikuv ip assortimenti ishlatiladi?

5. bOsH kiyimlaR isHlab cHiQaRisH ucHun asbOb-uskunalaR, 
mOslamalaR va JiHOzlaR

bosh kiyimini ishlab chiqarish texnologik jarayonida, barcha kompleks 
ishlar: qo‘l asboblari, kichik mexanizatsiya vositalari, tashkiliy va texnologik 
uskunalar, mashina va apparatlar yordamida bajariladi. Hamma turdagi bosh 
kiyimlarini ishlab chiqarishda qo‘l ishlarining hajmi boshqalarga nisbatan 
juda katta.

bichish asboblariga qo‘l (bichish, tikuv, ip uchlarini qirqish, osnorovka 
uchun) va elektr qaychilar kiradi.

5.1. bOsH kiyimlaR isHlab cHiQaRisH ucHun 
maxsus QOliplaR

bosh kiyimlar ishlab chiqarish (tayyorlash) da yog‘och yoki temir qoliplar 
kerak bo‘ladi. Qoliplar yordamida bosh kiyimlarni tekislab, namlab issiqlik 
bilan ishlov beriladi.

bosh kiyimining tashqi ko‘rinishi qolipning sifatiga bog‘liq.
Har xil ko‘rinishdagi bosh kiyimlarini modellashtirishning asosi bo‘lib, 

yog‘ochdan tayyorlangan qolip — shakl hisoblanadi (17—23-rasmlar). 
Qolip boshning tuzilishini va o‘lchamini oladi. Qolipning pastki qismi 
qavariq qismi bilan bir xil o‘lchamda tayyorlanadi. bu qolipning pastki va 
bosh yuqori qismining konturlarini va bosh kiyimning soyavonini shablon 
sifatida ishlatishga imkon beradi.

bolalar bosh kiyimi qolipning orqa qismi (ensa) kattalashtirilgan va 
uning o‘lchamlari (perimetri) qolipning eng katta hajmiga to‘g‘ri kelmasligi 
mumkin. bolalar bosh kiyimi qoliplarida bo‘yniga zich yopishib turadigan 
kapor, shlemlar tayyorlaydilar.

17-rasm. murakkab shakldagi bosh kiyimlarini tayyorlash uchun 
yog‘och qoliplar.

18-rasm. bosh kiyim qoliplari:
a — kepi uchun qismlarga ajratiladigan qolip; b — bolalar bosh kiyimi uchun yog‘och 

qolip; d — kattalar bosh kiyimi uchun yog‘och qolip; e — har xil shakldagi ustunchalar.

19-rasm. Qirrali soyavonli yoki qirqilmagan gardishli bosh kiyimlarni 
tayyorlash uchun qoliplar.

20-rasm. Qirralari yuqoriga ko‘tarilib turadigan bosh kiyim qoliplari.

21-rasm. kepi va furajkalarga peshanabandni biriktirish 
uchun maxsus chizg‘ich.

 22-rasm. gardish kantini yorib  23-rasm. yorib dazmollash
 dazmollash uchun qolip. uchun qolip.

5.2. tikuvcHi QaycHilaRi

tikuvchi qaychilar qirralarining (lezviya) uzunligi 150—250 sm gacha, 
kengligi 30 mm, qalinligi esa 5 sm. ularning ichki tomoni yalpoq, tashqi 
tomoni esa uch qirrali, qirralari do‘mboq, kesilish joyidan tutashtirilgan. bu 
nuqta qirqish jarayonida qirra negizidan uchiga qarab yo‘naladi.

tikuv qaychilari ham shunga o‘xshash konstruksiyaga ega, lekin ularning 
qirralari mayin va kaltaroq. Qirralari bir-biriga qancha zichlashgan bo‘lsa, 
shunchaga gazlama yaxshi bichiladi. 

ip uchlarini qirqish qaychisi
ip uchlarini qirqish qaychisi, boshqa qaychilardan konstruksiyasi 

jihatidan farqlanadi. ularning kattaligi chap qo‘lning o‘lchamiga teng. bir 
dastasida barmoq uchun o‘ra mavjud, ikkinchi dastasi esa silliq. Qaychi 
qirralari ochiq holda prujina yordamida ushlanadi. Qaychining uchlari ip 
choklarini so‘kish uchun ham ishlatiladi.

elektr qaychilar
elektr qaychining dastasida elektr harakatlagich 1 (24-rasm) disk, 

pichoqni harakatga olib keladi. pichoq qirrasi 12—15° burchak ostida bir 
tomonlama tezlangan. aylanma pichoq, bosh kiyim asosida joylashtirilgan, 
harakatlanmaydigan pichoqqa tegib turadi. bu bosh kiyim asosi 
harakatlanadigan pichoq uchun to‘siq ham bo‘ladi. elektr qaychi knopka 
yordamida ish bajaradi.

bugungi kunda sanoatda bu asboblar ishlab chiqarilmayapti. tikuv 
tarmog‘ida vengriya va germaniyada ishlab chiqarilgan elektr qaychilardan 
foydalanilmoqda. Qo‘l ishlarini mexanizatsiyalash, mehnat unumdorligini 
oshirish va bosh kiyim ishlab chiqarish sifatini yaxshilash uchun har xil 
zamonaviy moslamalar qo‘llanilmoqda.

mashinalar uchun maxsus tayyorlangan moslamalar — mashinalar 
moslamalari yoki mashina texnologik osnastka deb ataladi. mashina 
moslamalari bosh kiyimlarni ishlab chiqarishda, tikuv jihozlarining parkini 
kengaytirish uchun keng qo‘llanadi.

kichik mexanizatsiya vositalari, texnologik qaratilishi va konstruk siyasi 
bo‘yicha turli xil bo‘ladi. Hozirgi kunda ayrim moslamalar seriyalab ishlab 
chiqariladi, lekin ko‘pincha korxonaning o‘zida tayyorlanadi.

24-rasm. elektr qaychi s—52 (vR).

25-rasm. Qattiq halqasimon o‘lchagich. 26-rasm. Jiyakli halqasimon o‘lchagich.

 27-rasm. tekstil va charm materiallarga  28-rasm. bosh kiyim detallarni 
 temir furniturani o‘tkazish uchun perforatsiya qilish uchun 
 moslama vbk—R. richagli moslama.

bosh kiyimning o‘lchamini aniqlash uchun qattiq va jiyakli kolt semer 
(halqa o‘lchagich)dan foydalaniladi (25, 26, 27, 28-rasmlar).

Jiyakli koltsemer (po‘latdan) prujinasimon jiyakdan tayyorlanadi. 
prujinasimon jiyakda raqam bo‘limlari berilgan. Halqaga o‘ralgan jiyakning 
bir uchi dastakka qattiq biriktirilgan, ikkinchi uchi yo‘naltirish tarnovchasida 
erkin siljiydi.

Hozirgi kunda sanoatda bosh kiyimlarini tayyorlash uchun xilma-xil 
jihozlar ishlab chiqariladi.

bosh kiyimlarining modeliga qaramasdan o‘lchamlarini aniqlash uchun 
mig—1 — m mashinasi ishlab chiqarilgan. u yorliqlarda ushbu o‘lchamlarni 
bosish uchun xizmat qiladi.

maishiy xizmat ko‘rsatish korxonalari ataylab, shakllanuvchi bosh 
kiyimlarini ishlab chiqarish uchun, o‘z ichiga jihozlarni, texnologik osnastkani, 
asboblarni oladigan RtpO kompleks mashinasi ishlab chiqargan.

RtpO kompleksiga quyidagilar kiradi: qalpoqlarni cho‘zish qurilmasi, 
quritish shkafi, stellaj (javon), shakl beruvchining stoli, har xil bosh kiyim 
asoslari, qalpoqlarni ko‘tarish va tushirish qurilmasi, cho‘tkalar, relyeflarni 
mustahkamlash uchun halqachalar.

bosh kiyimlariga namlab, isitib ishlov berishda har xil — dazmollash 
presslari, dazmollar va dazmollash stollari, pulverizatorlar, dazmollash va 
gofre qilish mashinalari, buyumga bug‘ bilan ishlov berish apparatlari, 

ochiladigan elektroqoliplar va quritish kameralari keng qo‘llaniladi.
Dazmollash pressi va dazmollari, bosh kiyimning ayrim detallariga yoki 

tayyorlangan detallarga ishlov berishda qo‘llanadi. ular yordamida choklarni 
yorib dazmollash, detallardagi burmalarni va notekisliklarni yo‘qotish, 
dazmollash va presslash, ishlov berilgan qirqimlarni bostirib dazmollash 
va boshqa operatsiyalar bajariladi.

yuqori sifatli bosh kiyimlarining astari gofre bezakli bo‘lishi kerak. astarni 
gofrelash ishlari maxsus mashinada bajariladi. uning kengligini maxsus 
lineykaning joylashishi belgilaydi. 

namatdan qalpoqlar ishlab chiqarganda zagotovkalarga bug‘ bilan 
ishlov beriladi.

Qalpoqlarni bug‘lash, namatning tolasini yumshatish va yuqori elastik 
holatga keltirish, shu bilan birgalikda ulardagi oldingi ishlov berishdan kelib 
chiqqan las (yaltiroqlik)ni va ichki tarangligini yo‘qotish uchun bajariladi.

sanoatda bug‘ yordamida yumshatish apparatlari va bug‘generator lari 
mustaqil yoki presslar, dazmol stollari va qalpoqlarni bug‘lash qurilmalari 
bilan kompleks tarzda ishlatilishi mumkin.

bosh kiyimlarini ishlab chiqarishda namlab-isitishning oxirgi operatsiyasi 
— quritishdir. Quritish ishlari qoliplarda oddiy sharoitda uy haroratida, 
elektroisitkichli temir qolip shakllarida va quritish kameralarida bajariladi.

Quritish kameralari issiqlikning keltirilishi, quritish rejimi va konstruktiv 
yechilishi bilan farqlanadi. sanoatda konvektiv bosimli quritish kameralari 
ishlab chiqariladi.

RptO kompleksidagi quritish shkafning tuzilishi quyidagicha: korpus, 
ventilator, elektr harakatlovchi (elektr dvigatel), elektr isi tuvchi element.

5.3. QO‘l isHlaRini baJaRisH ucHun asbOblaR

Davomi

Qo‘l ishlarini bajarish uchun barcha asboblar 29-rasmda keltirilgan.

29-rasm. Har xil bezaklarni tayyorlash uchun asbob va moslamalar:
a — kesish asbobi; b — qoziqcha; d — burchak; e — tasmataroqdan cho‘tka; 

f — bolg‘achalar; g — pichoqlar; h — ombir (shipsi); i — taroq; j — soch cho‘tka; k — 
halqasimon o‘lchatgich.

5.4. tikuv masHinalaR va ulaRga mOslamalaR

sanoatda ishlab chiqariladigan tikuv mashinalar har xil funksional va 
texnologik imkoniyatlarga ega. bosh kiyimlarini tikuv mashina larining asosiy 
texnik-iqtisodiy parametrlariga quyidagilar kiradi: qaviq sinfi, chok turi, 
ishlab chiqarishi, ishlov berish materiallarining ko‘rsat kichlari (assortiment, 
turi yoki tipi, qalinligi, tuzilishi), qo‘llaniladigan iplar raqami, tikuv mashina 
boshining konstruktiv ko‘rinishi.

mashinalar parki umumiy birlashtirilgan funksional, texnologik va 
konstruktiv xususiyatlariga ko‘ra guruhlarga ajratiladi. tikuv mashinalari 
quyidagi sinf choklarni bajaradi: 100 (bir ipli zanjirsimon, yashirin baxya), 200 
(qo‘l qaviqlariga o‘xshash), 300 (ikki ipli mokki), 400 (zanjirsimon ikki ipli asosida), 
500 (qirqimlarni yo‘rmash), 600 (ko‘p ipli yoyiq), 800 (500 va 400 yoki 300 va 
500 mustaqil kombi natsiyalashgan iplardan).

mashinaning texnologik imkoniyati, ko‘pincha, har xil tipdagi 
operatsiyalarning bajarilishi va ishlov beriladigan gazlamaning turi bilan 
ifodalanadi. shunga qarab ular universal (oddiy) va maxsus mashinalar 
deb nomlanadi.

universal mashinalar
universal mashinalar keng assortimentli gazlamalardan detallarga va 

tanavorlarga har xil tipdagi biriktirish choklarni bajarish uchun mo‘ljallangan 
(biriktirish, bostirib tikish, ag‘darma chok bilan tikish va h.k.).

maxsus mashinalar ikki yarimguruhga bo‘linadilar. birinchi guruhga 
gazlamasi va bajariladigan operatsiyalari to‘g‘ri keladigan mashinalar kiradi 

(mo‘ynani biriktirish, trikotaj buyumlarining etak qismiga ishlov berish). 
ikkinchi yarimguruhga, faqatgina, aniq ma’lum bir operatsiyani bajaradigan 
mashinalar kiradi (kashta tikish, qirqimlarni yo‘rmash, ko‘klash, puxtalash, 
to‘rni biriktirish, soyavon larni va peshonabandlarni biriktirish). yoki faqat bir 
buyum turini tikish uchun (charmgalantereyasi, korset va h.k.).

universal mashinalar oddiy to‘g‘ri chok bilan ifodalanadi. maxsus 
mashinalarda esa har xil konfiguratsiyadagi choklarni bajarish mumkin: bir 
chiziqli, ikki chiziqli, ko‘p chiziqli; to‘g‘ri va zigzag simon, oddiy va murakkab, 
ochiq yoki berk konturli.

yarimavtomatlarda yetti sinf operatsiyalar va konturlar bajarilishi 
mumkin. Jihozlar avtomatlashtirish darajasi bilan ifodalanadi. ular 
avtomatlashtirilgan, qisman avtomatlashtirilgan va yarimavtomatlash-
tirilganlarga ajratiladi.

avtomatlashtirilmagan mashinalarda asosiy va yordamchi operatsiyalarni 
bajarishda biror ishchining qatnashishi shart. ishchi ning kvalifikatsiyasi 
asosida ishlov berish sifati, mashina va mehnat unumdorligi aniqlanadi. 
yordamchi operatsiyalarni bajarish uchun (ipni qirqish, igna pozitsiyasini 
to‘g‘rilash, tepkini ko‘tarish va tushirish kabi) tikuv mashinalarni 
qisman avtomatlashtirilgan quril malar bilan ta’minlaydilar, masalan, 
avtomatlashtirilgan elektrprivod «variostop». yarimavtomatlashtirilgan 
jihozlarda barcha asosiy va qisman yordamchi operatsiyalar avtomatik 
bajariladi. Operator faqat buyumni ishga tushirish, tayyor buyumni olib 
qo‘yish, mashinani keyingi siklda tayyorlash ishlarini bajaradi va ishni 
kuzatib boradi.

Hozirga kunda har bir jihoz uchun ishlab chiqarish zavodining tasnifi 
belgilangan va shunga asoslanib mashinalarga o‘zining shartli belgisi yoki sinfi 
beriladi, masalan, 97—a sinf (a — avtomatlash tirilgan ma’nosini bildiradi), 
1022—m sinf, (m — modernizatsiyalash tirilgan ma’nosini bildiradi), 10—b 
sinf, pmz — podolsk mashina zavodi, «pFaFF» gFR, «DJuki» yaponiya, 
«Omega» buyuk britaniya.

100% termoplastik tolali sintetik materiallarni biriktirish uchun ipsiz 
biriktiradigan mashinalarni qo‘llash mumkin, ular tikuv sanoa tining alohida 
guruhiga kiradi. ipsiz biriktirishning mohiyati — detallar ultratovush 
yordamida payvandlanadi.

tikuv mashinalarini kichik mexanizatsiya vositalari bilan ta’min lanishi 
kapital xarajatsiz korxonadagi jihozlar parkining texnologik jarayonini 
kengaytirish, mehnat unumdorligini oshirish va ishchilar ning ishlash 
sharoitlarini yaxshilashga olib keladi. bular texnik-tashkiliy va texnologik 
vositalarga ajratiladi.

texnologik vositalarga har xil mashina moslamalari kiradi.

ular ayrim texnologik operatsiyalarni, mashina chok va qatorlarni yuqori 
unumdorlik bilan bajarishga imkon yaratadilar. texnologik vositalarga, 
yarimfabrikatni tikuv mashinalar ignasiga to‘g‘ri yo‘ nal tiruvchi moslamalar, 
tikuv yarimavtomatlarga kasseta va shablonlar kiradi. ignalarni sovitish 
uchun qurilmalar, ayrim operatsiyalarni bajarganda xavfsiz mehnat 
sharoitini ta’minlaydigan moslamalar kiradi. texnologik vositalardan asosiy 
qismini tikuv mashinalar igna siga yarimfabrikatni uzatkichlar tashkil etadilar. 
Funksional qo‘llanili shiga ko‘ra moslamalar quyidagi guruhlarga bo‘linadi: 
maxsus qisqich tepkilar; chegaralovchi lineyka; to‘g‘ri yo‘naltiruvchi 
(yo‘llaydigan) lineyka; uzatkich qurilmalar; ikki va undan ortiq operatsiyalarni 
bajaradigan kombinatsiyalashtirilgan moslamalar.

mashina ishlari uchun moslamalar
bosh kiyimlarni ishlab chiqarishda mehnat unumdorligini oshirish va 

buyum sifatini yaxshilash uchun har xil moslamalar qo‘llaniladi (30, 31, 32, 
33, 34-rasmlar).

30-rasm. bosh kiyimlarni ishlab chiqarishda qo‘llanadigan moslamalar:
a — detallarni biriktirish va bezak baxyaqator berish uchun moslama; b — aylanma shakldagi 
emblemalarni bostirib tikish uchun moslama; d — tasmaning yon qirqimlarini bir tekis 
buklash uchun moslama; e — beykani ikki qatlab bostirib tikish uchun moslama; f — mag‘izni 
biriktirish uchun moslama; g — mag‘izni choklab tikish uchun moslama; h — detal qirqimlarini 
tasma bilan mag‘izlash uchun moslama; j — izma yo‘rmash uchun moslama; i — gazlamadan 
tayyorlangan tasma bilan detal qirqimlarini mag‘izlash uchun moslama; k — jiyak o‘ramini 

tayyorlash uchun moslama.

31-rasm. maxsus tepkilar:
a — detalga bir tomonlama bostirma chok berish uchun; b — chokni yorib tikish uchun; 
d — ikki ignali mashinada chokni yorib tikish uchun; e — cheklovchi bortli 

tepki; f — sutajni bostirib tikish uchun; g — soyavonni tortish uchun.

32-rasm. cheklovchi chizg‘ichlar:
a — gardishga mag‘izni tikish uchun; b — kepiga soyavonni bostirib tikish uchun; 
d — universal mashinada bir necha qavat mashinalarni biriktirib tikish uchun; e 
— universal mashinalarga qaytariladigan ikki shohli chizg‘ich; f — gardish pastki 
qismini buklab tikish uchun qaytariladigan chizg‘ich; g — gardishni peshanabandga 
va soyavonga bostirib tikish uchun; h — soyavonga parallel baxyaqatorlarni bostirib 

tikish uchun.

33-rasm. maxsus moslamalar:

a — 03—020 raqamli cheklovchi; b — bolalar «kapitanka» bosh kiyimi detallarini 
biriktirish; d — 02—021 raqamli rol-press; e — 03—005 raqamli maxsus moslama.

34-rasm. Qo‘l ishlari uchun asboblar:
a — namat qalpoqlarga tukini ko‘tarish uchun tasma taroq; b — yordamchi ishlar uchun 

yog‘och yoki temir bolg‘acha; d — bosh kiyimni qolipdan tushirish uchun yog‘och 
burgich; e — biriktirish choklarida mo‘ynani tarash uchun temir taroq; f — qolipdan 

tushirish uchun mixsug‘urgich.

5.5. bOsH kiyimlaRga namlab-issiQlik 
bilan isHlOv beRisH

bosh kiyimlarning tashqi ko‘rinishida shaklni saqlash katta ahamiyatga 
ega. shaklni saqlash — bu namlab isitib ishlov berish jarayonida berilgan 
shaklni saqlashdir. namlik va issiqlik ta’sirida gazlamaning tolalari elastik 
bo‘ladi. bu esa, bosh kiyimga hajmiy-fazoviy shaklni yaratishga imkon 
beradi.

namlab-issiqlik bilan ishlov berish detallarni dazmollash va chetlarini 
ko‘klash, vitachka, choklarni, relyef va taxlamalarni yorib va bir tomonga 
yotqizib dazmollash, detallarni yelimlash bilan yopishtirish uchun qo‘llanadi. 
namlab-issiqlik bilan ishlov berishning oddiy operatsiyalari, dazmol 
yordamida bajariladi. Oval shaklidagi vitachka, choklarni bir tomonga 
qaratib yoki yorib dazmollash operat siyalari maxsus qoliplarda yoki rolikli 
elektromexanik dazmolda bosh kiyimga shakl berish, uni yelimlash va 
quritish ishlari — kompleks mashinada bajariladi.

buyum detallarini ishlov berish oldidan namlaydilar (astardan boshqa) 
va qurigunicha dazmollaydilar. taxlama, choklarni yorib va bir tomonga 
qaratib dazmollash, detal chetlarini dazmollash ishlarini ham oldindan, 
namlagandan so‘ng bajaradilar.

namlab-issiqlik bilan ishlov berish jarayonida buyumga tegishli shakl 
berganda nam to‘liq yo‘qotilishi kerak. buyumdagi ortiqcha namlik ishlov 
berish jarayonini uzaytiradi va ishlab chiqarish unum dorligini pasaytiradi. 
Detallarni teskari tomondan doka yoki dazmol lash materialisiz dazmollash 
mumkin, yuzasidan dazmolla ganda esa bo‘z, yoki bort gazlamasi bilan 
dazmollash talab qilinadi. gazlama tarkibida sintetik tolalar darajasi 
ko‘p bo‘lsa, detallarga namlab-isitib ishlov berish yumshoq gumbazey 
dazmollik bilan bajariladi.

Detallarni yelimlash sifati haroratga, presslash jarayonida bosimga va 
presslash vaqtini to‘g‘ri tanlashga bog‘liq.

Hamma yelimli gazlamalar 0,015 mpa gacha bosim ostida yelimlanadi. 
namlab-isitishda haroratining oshishi, gazlama rangining o‘zgarishiga va 
qattiq bo‘lishiga olib keladi.

namlab-issiqlik bilan ishlov berish operatsiyalari juda ehtiyotlik bilan 
bajariladi: choklar, detal qirqimlari, gazlamaning kashtasi (katakcha lar, yo‘l-
yo‘l) buzilmasligi va burmalar hosil bo‘lishiga olib kelmasligi kerak.

Oxirgi namlab-isitib ishlov berish jarayonida buyumni dazmol bilan 
bug‘lanadi. keyin quritiladi yoki tegishli o‘lchamli qolipga to‘liq shakl hosil 
qilgunicha kiygizib qoldiriladi (35-rasm).

sintetik tolali gazlamalardan bichilgan detallar burmalarini, namlab-isitib 
ishlov berishdan oldin yo‘qotish kerak.

35-rasm. pOk—1 — yarimavtomat:
a — bosh kiyimlarini namlab-issiqlik bilan oxirgi ishlov berish uchun yarim-avtomat; b — 

maxsus qolip.

10-jadval
bosh kiyimlarga namlab-isitib ishlov berish rejimi

Davomi

nazORat savOllaRi

1. bosh kiyim tikishda qo‘l ishlarini bajarish uchun qanday asbob-uskunalar 
qo‘llaniladi?

2. bosh kiyim tikishda qanday qaychi turlari ishlatiladi?

3. bosh kiyim tikishda qaysi tikuv mashinalari qo‘llaniladi?

4. maxsus mashinalarda qanday ishlar bajariladi?

5. bosh kiyim tikishda qanday namlab-isitib ishlov berish jihozlari qo‘llaniladi?

6. namlab-isitib ishlov berish jihozlaridan foydalanganda nimaga e’tibor berish 
kerak?

6. bOsH kiyim tuRlaRi 

6.1. bOlalaR bOsH kiyim tuRlaRi

bolalarga mo‘ljallangan bosh kiyimlar yengil, bolaning harakat lariga 
xalaqit bermaydigan va kiyib-yechishi uchun oson bo‘lishi kerak.

ko‘pchilik kichik yoshdagi bolalarning boshi noto‘g‘ri shaklda, ayrim 
hollarda boshning orqa qismi yoki peshana qismi bo‘rtib chiqqan, yoki 
boshi cho‘ziq shaklda bo‘ladi. shuning uchun, bosh kiyim boshdagi barcha 
nuqsonlarni ko‘zdan yashiradigan shaklda bo‘lishi kerak.

yozgi shapkachalar avra va astardan, qishki shapkachalar paxta yoki 
vatin qo‘yib qavilgan astardan va avradan iborat bo‘ladi. shapkachalar bola 
boshiga yaxshi yopishib turishi kerak.

bolalar bosh kiyimini yaratayotganda modeler bosh kiyim old qismi 
peshanaga, orqa qismi bo‘yinga zich yopishishi kerakligini, quloqlar 
esa, bog‘ich tasmasi ostida qolishi kerakligini hisobga olishi kerak. bosh 
kiyimlar uchun bo‘yalgan, tabiiy dog‘li va teri qatlami yumshoq mo‘ynalar 
tanlanadi. 

O‘g‘il bolalar uchun shapkalar soyavonli va charm bilan jiyaklanib, bezash 
uchun esa har xil temir furnituralardan foydalangan holda tikiladi. maxsus 
bichish usulidan foydalanib yozgi shlem tipidagi shapkalar yaratiladi.

bolalar bosh kiyimi jinsi va yoshi bo‘yicha quyidagi guruhlarga 
ajratiladi:

Jinsi : — og‘il bolalar uchun;
— qiz bolalar uchun.
yoshi: — bog‘cha yoshigacha bo‘lgan bolalar uchun;
— bog‘cha yoshida bo‘lgan bolalar uchun;
— maktab yoshigacha bo‘lgan bolalar uchun;
— kichik maktab yoshidagi bolalar uchun;
— katta maktab yoshidagi bolalar uchun;
— o‘smirlar uchun.
Qiz bolalar shapkasi bortlariga bashang bezak berib, mo‘ynali pamponlar 

bilan, yog‘och va plastmassa taqinchoqlar, tugmachalar, jiyakchalar bilan 
bezatiladi.

O‘smirlar bosh kiyimlari turli shakllarda bo‘ladi, ular yaxlit va aralash 
mo‘ynali qo‘y terisidan tayyorlanadi.

Qiz bolalar uchun beretlar, kaporlar, shlemlar yarimeskimoskalar va turli 

sport shapkalari modellashtiriladi.
maktab yoshidagi o‘g‘il bolalar bosh kiyimi, asosan, an’anaviy fasonlarda 

bo‘ladi: quloqchin, bosh qismi va soyavoni turli shaklli sport shapkalari. 
ularni charm jiyaklar, kamarhalqa va choklar bilan bezaydilar.

katta bo‘lmagan bosh kiyimlarni modellashda modelerlar kalta tukli 
mo‘ynalar va aylanma gulli terilar ishlatadilar. uzun tukli va tuki o‘rtacha 
uzun mo‘yna, kalta tukli mo‘ynalarga qaraganda bosh kiyim ko‘rinishini 
kattalashtirib ko‘rsatadi.

bolalar bosh kiyimi moda yo‘nalishiga, jinsi va yoshiga mos ravishda 
ishlab chiqariladi.

bolalar bosh kiyimi tasnifiga ko‘ra klassik, kombinatsiyalashtirilgan va 
sport turiga bo‘linadi.

modelerlarni, ko‘pincha klassik va kombinatsiyalashtirilgan bolalar bosh 
kiyimlari qiziqtiradi. ular asosida zamonaviy va chiroyli modellar yaratadilar 
va eng ko‘p tarqalgan bolalar bosh kiyimidan kepi, panamalar, shlemlar, 
kapitanka, matroska, budyonovka, sport shapkachalari, beret tipidagi 
quloqchin shapka, shlapalar «kubanka», «yarimeskimoska», «eskimoska» 
va h.k.

bolalar bosh kiyimlari ko‘rinishiga va ishlab chiqarilishiga ko‘ra quyidagi 
guruhlarga bo‘linadi: 

— klassik bosh kiyimlari;
— sport bosh kiyimlari;
— tikilgan bolalar bosh kiyimlari;
— kombinatsiyalashtirilgan bosh kiyimlari (shapochkalar, shlem, sport 

shapkachalari) (40-rasm);
— qiyiqlar konstruksiyasiga asoslanib tikilgan asosiy bosh kiyimlar. 
bolalar bosh kiyimlari gazlamasiga ko‘ra quyidagi guruhlarga bolinadi:
— ip gazlamadan bolalar bosh kiyimi (panama, yoyiladigan panama, 

jokkeyka, budyonovka, sport shapkachalari, kepi) (36-rasm);
— jun gazlamadan bolalar bosh kiyimi (kepi, furajka, sport 

shapkachalari, panamalar) (37-rasm);
— sun’iy mo‘ynadan bosh kiyimi (sport shapkachalari, beret tipidagi, 

quloqchin shapka tipidagi) (39-rasm);
— tabiiy va sun’iy charmdan tikilgan bosh kiyimlar (38-rasm).

36-rasm. ip gazlamadan tikilgan bolalar bosh kiyimlari:
a — panamalar; b — yoyiladigan panamalar; d — jokkeykalar; 

e — budyonovkalar; f — sport shapkachalari; g — kepilar.

37-rasm. Jun gazlamadan tikilgan bolalar bosh kiyimlari:
a — kepilar; b — shlemlar; d — sport shapkalari; e — kapitanka; 

f — matroskalar; g — budyonovkalar.

38-rasm. tabiiy va sun’iy charmdan tikilgan bolalar 
va o‘smirlalar bosh kiyimlari.

39-rasm. sun’iy mo‘ynadan bolalar bosh kiyimlari:
a — shlem tipida; b — «gnomik» tipida; d — «yarimeskimos»; e — «eskimos»; f — 

quloqchin shapka; g — sport shapkachalari.

40-rasm. kombinatsiyalashtirilgan bolalar bosh kiyimlari:
a — qiz bolalar shapochkalari; b — qiz bolalar uchun shlem; d — o‘g‘il bolalar uchun 

shlemlar; e — qiz bolalar uchun sport shapkachalari.

6.2. ayOllaR bOsH kiyim tuRlaRi

ayollar bosh kiyimi yaxlit va aralash usullarda deyarli barcha gazlamalar, 
mo‘yna va charm turlaridan ishlab chiqariladi.

ayollar bosh kiyimlari yuqorida aytib o‘tilganlarga asoslanib quyidagi 
guruhlarga bo‘linadi:

— ip gazlamadan ayollar bosh kiymi (panamalar, sport shapkacha lari, 
kapitanka, kepi (41-rasm);

— ipak gazlamadan ayollar bosh kiyimi; 
— tabiiy va sun’iy charmdan ayollar bosh kiyimi (42-rasm);
— sun’iy mo‘ynadan ayollar bosh kiyimi («boyarka» tipida, bortli 

shapochka, beretlar, «salla» tipida, sport shapkachalari, beret tipidagi, 
quloqchin shapka tipidagi) (43, 44, 46-rasm);

— tabiiy mo‘ynadan ayollar bosh kiyimi (47-rasm); 
— kombinatsiyalashtirilgan ayollar bosh kiyimi (sport shapkacha lari, 

panama tipidagi, bortli shapka) (45-rasm).

41-rasm. ip gazlamadan ayollar bosh kiyimlari:
a — panamalar; b — sport shapkachalari; d — kapitanka; e — kepi.

42-rasm. tabiiy va sun’iy charmdan ayollar bosh kiyimi.

43-rasm. sun’iy mo‘ynadan ayollar bosh kiyimlari:
a — sport shapkachalari; b — beret tipidagi; d — quloqchin shapka tipidagi; 

e — shlapalar; f — «kubanka»; g — «yarimeskimoska»; h — «eskimoska».

44-rasm. sun’iy mo‘ynadan ayollar bosh kiyimlari:
a — kepi; b — sport shapkachalari; d — shapka tipidagi quloqchin.

45-rasm. kombinatsiyalashtirilgan ayollar bosh kiyimlari:
a — sport shapkachalari; b — panama tipidagi; d — bortli shapka.

46-rasm. sun’iy mo‘yna (plyush)dan ayollar bosh kiyimlari:
a — «tok» tipida; b — beret; d — shlapa; e — «salla» tipida.

47-rasm. ayollar mo‘ynali bosh kiyimlari.

ayollar bosh kiyimi moda yo‘nalishiga asoslangan holda tez-tez 
o‘zgarib turiladi. shuning uchun ayollar bosh kiyimini quyidagi turlarga 
bo‘lish mumkin: qirrali shlapa, tok tipidagi shlapa, beretlar, kapushonlar va 
«fantaziya» tipidagi shlapa.

ularning tayorlanishi gazlamaga, xomashyoga va tikilish murak kabligiga 
bog‘liq.

ayollar bosh kiyimlarining ishlab chigarishning quyidagi usullari 
mavjud:

— tikilgan bosh kiyimlari (48-rasm);
— shakllantirilgan (49-rasm); 
— karkas asosida (50-rasm).

48-rasm. tikilgan ayollar bosh kiyimlari.

49-rasm. shakllantirilgan ayollar bosh kiyimlari.

50-rasm. karkas(qolip) asosida ipak gazlamadan ayollar bosh kiyimlari.
a — «tok» tipida; b — «salla» tipida; d — boshga jips yopishgan shapochka; 

e — keng chetli shlapa.
agarda tashqi ko‘rinishi bo‘yicha mo‘ynadan tayyorlangan bosh kiyimlar 

assortimentini ko‘rib chiqsak, ular quyidagicha:
— qirrali (kichkina qirrali shlapa, o‘rtacha qirrali shlapa, katta qirrali 

shlapa) (51-rasm);

51-rasm. Qirrali ayollar shlapasi:
a — kichkina qirrali shlapa; b — o‘rtacha qirrali shlapa; 

d — katta qirrali shlapa.

— tok tipidagi (bosh qismi devorlari tekis, bosh qism devorlari bo‘rtgan, 
sharsimon shaklli, boshga zich o‘rnashgan shlapa) (52-rasm);

52-rasm. tok tipidagi ayollar shlapasi:
a — bosh qismi devorlari tekis; b — bosh qism devorlari bo‘rtgan; d — sharsimon shaklli; 

e — boshga zich o‘rnashgan shlapa.

— soyavonli bosh kiyimlar (bosh qismi og‘ma shaklli, bosh qismi tekis 
shaklli, bosh qismi beretsimon shaklli, aralash quloqchin) (53-rasm);

53-rasm. soyavonli bosh kiyimlar:
a — bosh qismi og‘ma shaklli; b — bosh qismi tekis shaklli; d — bosh qismi beretsimon 

shaklli; e — aralash quloqchin.

— beretlar (katta yumshoq, kichkina og‘ma shaklli, katta qattiq, oldinga 
bostirilgan o‘rtacha) (54-rasm); 

54-rasm. beretlar:
a — katta yumshoq; b — kichkina og‘ma shaklli; d — katta qattiq; 

e — oldinga bostirilgan o‘rtacha.

— dumaloq shaklli shlemlar (quloqli, tik yoqali manjetli) (55-rasm); 
kapushon (56-rasm);
—  «Fantaziya» bosh kiyimi (57-rasm).
Qirrali shlapa bosh qismi turlicha shaklga ega: tekis dumaloq, 

konussimon. bosh qismi baland va past bo‘lishi mumkin. Qirralarning 
o‘lchami kichik, o‘rtacha, katta bo‘ladi. ular yuqoriga, pastga buklanadi 
yoki buklanmaydi.

55-rasm. Dumaloq shaklli shlemlar:
a — quloqli; b — tik yoqali (manjetli).

 56-rasm. kapushon. 57-rasm. «Fantaziya» bosh kiyimi.

tok tipidagi shlapa (52-rasm) lar turli balandlikda va hajmda tayyorlanadi. 
shlapaning devorlari va tubi turlicha bortib chiqqan yoki tabiiy, bosh 
shaklida ham bo‘ladi.

pastki chekkalari to‘g‘ri yoki figurali qirqimli bo‘ladi.soyavonli bosh 
kiyimning (53-rasm) bosh qismi turli shaklga (dumaloq, tekis, beretsimon 
va hokazo) ega bo‘lishi mumkin. ko‘p holda kiyimga mos sport va yoshlar 
bosh kiyimlari kalta tukli mo‘ynalardan tayyorlanadi.

beretlar (54-rasm) kalta tukli mo‘ynalardan tayyorlanadi. ular turlicha 
shakl va o‘lchamli bo‘ladi (kichik, katta, yumshoq, qattiq, manjetli va 
manjetsiz). bu bosh kiyimlar shakli, bichimi hamda shakllantirilishi bilan 
farqlanadi. beretlar barcha yoshdagi ayollar uchun tayyorlanadi.

6.3. eRkaklaR bOsH kiyim tuRlaRi

Jamiyatning rivojlanishi jarayonida bosh kiyimning shakli ham tubdan 
o‘zgarib keldi. Hozirgi zamonda bosh kiyim modelini yaratishda moda 
yo‘nalishi, yangi materiallar ishlab chiqarilishi, yangi texnologiyalarni 
qo‘llanilishi, yangi jihozlardan foydalanish kabi omillar inobatga olinadi. 
bulardan tashqari, bosh kiyim modelini yaratishda buyumga estetik, 
gigiyenik, ekspluatatsion, texnologik va iqtisodiy talablar qo‘yiladi.

erkaklar bosh kiyimlari moda yo‘nalishiga va qo‘yilgan talablarga mos 
ravishda ishlab chiqariladi. ular tasnifiga ko‘ra klassik, sport va milliy bosh 
kiyimlariga bo‘linadi.

modellashtirishda modelerlar ko‘pincha milliy bosh kiyimlarga murojaat 
qiladilar. ular asosida qiziqarli, zamonaviy modellar yaratadilar. eng 
ko‘p tarqalgan milliy erkaklar bosh kiyimiga popoq, eskimoska va treux 
(uchquloq) kiradi.

erkaklar bosh kiyimlari tashqi ko‘rinishiga va ishlab chiqarilishiga ko‘ra 
quyidagi guruhlarga bo‘linadi:

— klassik bosh kiyimlari (boyarka, kubanka telpak, moskovcha, gogol, 
quloqchin, popoq) (58-rasm);

— sport bosh kiyimlari (olimpik, sport, leningradcha, jokeyka) (59-
rasm);

— har xil modelli quloqchin shapkalar;
— tikilgan bosh kiyimlar (kepi, furajka, har xil shapkalar) (60-rasm); 
— shakl berilgan bosh kiyimlar (beret, shlapalar, furajkalar) (61-rasm);
— kombinatsiyalashtirilgan bosh kiyimlar (sport shapkachalari, kepi 

tipidagi, shlem).

58-rasm. moskovcha (moskvichka) tipidagi har 
xil shaklli erkaklar bosh kiyimi.

59-rasm. Har xil modelli erkaklar quloqchin shapkalari.

60-rasm. tikilgan erkaklar bosh kiyimlari.

61-rasm. tikilgan va shakl berilgan erkaklar bosh kiyimlari.

gazlamaning tashqi ko‘rinishi, fakturasi, kolloriti va bezatilishi moda 
yo‘nalishiga bog‘liq bo‘ladi va bosh kiyimlarini ishlab chiqarishda katta 
ahamiyatga ega.

Junli qalpoqlar — tolalarni tarash jarayonida taroqdan chiqadigan 
tola chiqindisi, mo‘yna ishlab chiqarish chiqindilari, yaroqsiz jun, kimyoviy 
tolalardan tayyorlanadi. 

bezatilishiga ko‘ra qalpoqlar sidirg‘a rangli va chipor (melanga), silliq va 
tukli turlarga ajratiladi.

erkaklar bosh kiyimlari quyidagi gazlamalardan ishlab chiqariladi:
— ip gazlamadan bosh kiyimi (kepi, furajka, sport shapkachalari, 

panamalar) (62-rasm);
— jun gazlamadan bosh kiyimi (kepi, furajka, sport shapkachalari, 

panamalar) (63-rasm);
— tabiiy va sun’iy charmdan bosh kiyimi (kepi, furajka, sport 

shapkachalari, jokeyka) (64-rasm).
—  tabiiy mo‘ynadan bosh kiyimi (boyarka, moskovcha, gogol);
— sun’iy mo‘ynadan bosh kiyimi (kepi, furajka, sport shapkacha lari, 

panamalar) (65-rasm);
— kombinatsiyalashtirilgan bosh kiyimi (sport shapkachalari, kepi 

tipidagi, shlem) (66-rasm).

62-rasm. ip gazlamadan erkaklar bosh kiyimi:
a — kepi; b — sport shapkachalari; d — furajka; e — panamalar.

63-rasm. Jun gazlamadan erkaklar bosh kiyimi:
a — kepi; b — furajkalar; d — panamalar; e — sport shapkachalari.

64-rasm. tabiiy va sun’iy charmdan erkaklar bosh kiyimlari.

65-rasm. sun’iy mo‘ynadan erkaklar bosh kiyimlari:
a — kepi; b — sport shapkasi; d — quloqchinsimon shapka.

66-rasm. kombinatsiyalashtirilgan erkaklar bosh kiyimi:
a — sport shapkachalari; b — kepi tipidagi; d — shlem.

erkaklar shlapasi albatta qirra qismi bilan tayyorlanadi. Qirra qismi 
modaga mos holda tor yoki keng, to‘g‘ri, biroz yuqoriga ko‘tarilgan yoki 
pastga tushib turadigan bo‘lishi mumkin. Qirra qismi ziylari qirqilgan yoki 
jiyak bilan ishlov berilgan bo‘ladi.

erkaklar furajkalari — forma va rasmiy bosh kiyim bo‘lib hisoblanadi. 
erkaklar va o‘g‘il bolalar furajkalari yuqori qism detalidan soyavon, jiyak, 
kamartutgich, astar va peshonabanddan iborat bo‘ladi.

maishiy furajkalar rang-barang, soyavonsiz.
Furajka o‘g‘il bolalarga mo‘ljallangan bo‘lib, yuqori qism gardishi 

bo‘ylab lenta bilan bezalgan. Jokkeyka — qiyiqlardan iborat bo‘lgan yozgi 
chuqur shapkacha, kichkina soyavonli, boshga qattiq yopishib turadigan 
bichimli.

erkaklar kepkasi — yumshoq shakldagi bosh kiyim bo‘lib, moda 
yo‘nalishiga qarab turli bichimda bo‘lishi mumkin.

kepkaning asosiy detallari: qalpoq (qiyiqlardan iborat bo‘lishi, 
vitachkali bo‘lishi, quloqchali va h.k. bo‘lishi mumkin); astar, soyavon, 
jiyak, kamartutgich, peshonaband. soyavon gazlama bilan o‘rab tortilgan 
bo‘ladi.

Furajka va kepkalar kamvol, movutdan tayyorlanishi, ip gazlama va zig‘ir 
tolali gazlamalardan tikilishi mumkin.

beretkalar — bosh kiyimning keng tarqalgan turi bo‘lib, turli yoshdagi 
kishilarga mo‘ljallangan. ular aylana yoki oval shaklga ega, manjetli yoki 
manjetsiz bo‘lishi, to‘g‘nag‘ichlar, temirdan tayyorlan gan detallar bilan 
bezatilishi mumkin.

erkaklar bosh kiyimlari assortimentida sport shapkalari asosiy o‘ringa ega. 

ular yoshlarga mo‘ljallangan. soyavon, quloqyopgich va ensayopgich kabi 
detallar ishlatilib, quloqchin asosida yoshlar bosh kiyimlari tayyorlanadi. 

birinchi sport bosh kiyimi finka hisoblanadi, uning bosh qismi 
yo‘g‘onlashgan shaklda, unga to‘gri burchakli soyavon mahkam yopishgan 
hamda shu shakldagi ensayopgich ham yopishgan.

ko‘pgina sport bosh kiyimlar modeli, bosh qismi shaqiyiqi (dumaloq 
yoki yuqori qismi yo‘g‘onlashgan) o‘zgartirib, turli o‘lchamli soyavonlarni 
joylashishi — egilgan yoki gorizontal qilib hamda quloqyopgich 
konfiguratsiyalarini va turli o‘lchamlardan foydalanib yaratish mumkin.

erkaklar bosh kiyimi mo‘ynadan ishlab chiqariladi. klassik usulga 
boyarka, kubanka, telpak, moskovcha, gogol, quloqchin, popoq (67-rasm); 
moda yo‘nalishiga mos — olimpiycha sport, leningradcha bosh kiyimlar 
tashqi ko‘rinishi va shaklini soyavon yoki ensaband va quloq yopgichni 
tushirish bilan o‘zgaradi. barcha bosh kiyimlar turli mo‘ynalardan (kalta tuk 
qatlamli va uzun tuk qatlamli) tayyorlanadi. masalan, agar popoq bayramga 
kiyiladigan bo‘lsa bashang qilib qorako‘ldan, kundalik kiyish uchun esa, 
uzun tukli qo‘y terisidan tayyorlanadi.

gogol (67-d rasm) kesilgan konus shaklida bo‘lib, past qismi 
kengaygandir.

Quloqchin (67-e rasm) mo‘ynali ust, soyavon, quloqyopgich, ensa, bosh 
qismi va issiq qatlamdan iboratdir. bosh kiyim yaxlit mo‘ynali yoki aralash 
usulda tayyorlanishi mumkin.

popoq (67-f rasm) yaxlit mo‘ynali yoki aralash usulda tayyorlanishi 
mumkin. bosh qismi movutdan yoki juni kalta qatlamli mo‘ynadan 
tayyorlanshi mumkin, manjet qorako‘ldan yoki boshqa juni uzun qatlamli 
mo‘ynadan tayyorlanshishi mumkin. bosh kiyim kesik konus shaklida 
bo‘ladi.

kubanka telpak (67-g rasm) aralash turdagi bosh kiyimga kiradi. bosh 
qismi odatda movutdan, manjeti esa qorako‘l — merlushka yarimfabrikatdan 
tayyorlanadi. bosh kiyimning yuqorisi ancha kengaygan, u to‘ntarilgan kesik 
konusni eslatadi.

Olimpikcha, sport, leningradcha bosh kiyimlari (68-rasm) bo‘laklangan 
shaklda bo‘lib, bosh qismi, manjet va soyavondan iborat. bosh qismi shakli 
har xil bo‘lgani bilan soyavon buklanishga chidamli bo‘lishi lozim. bosh 
kiyim mo‘yi kalta qatlamli mo‘ynadan tayyor lanadi.

erkaklar klassik bosh kiyimlariga moskovcha (moskvichka), gogol va 
quloqchin telpak (ushanka) kiradi. ular yaxlit mo‘ynali va aralash 

67-rasm. erkaklar klassik bosh kiyimi:
a — boyarka; b — moskovcha; d — gogol; e — quloqchin; f — papoq; 

g — kubanka.

68-rasm. sport bosh kiyimlari:
a — olimpik; b — sport; d — leningradcha.

usul bilan ishlab chiqariladi, bir-biridan shaklan, konstruksiyasi va detallari 
bilan ajralib turadi (67-rasm).

boyarka bosh qismi va keng manjetdan iborat. bosh qismini kalta mo‘y 
qatlamli mo‘ynadan ishlatiladi.

moskovcha (moskvichka) — bo‘laklangan shaklga ega bo‘lib, u 
bosh qismi va manjetdan iborat. manjet qirqimli yoki qirqimsiz bo‘lishi 

mumkin. 
gogol — bo‘laklanmagan shaklda trapetsiyasimon siluetli. bosh qismi 

yuqori qismidan ko‘ndalang chuqur.
Quloqchin telpak (ushanka) — bo‘laklangan shaklda ishlab chiqariladi. 

u bosh qism va manjetning birikmasidan iborat.
ko‘rsatilgan erkaklar bosh kiyimlari moda yo‘nalishiga mos modellar 

yaratish uchun asos bo‘ladi. bu shakllarning o‘zgarishi ularning hajmini 
kattalashtirish yoki kichiklashtirish natijasida hosil bo‘ladi.

moskovcha tipli modellashda shaklning o‘zgarish ehtimoli ancha katta. 
bunda bosh qismining hajm o‘zgarishi (kattalashtirish yoki kichiklashtirish) 
manjet va bosh qismi o‘zgarsa mosligi o‘zgaradi. manjetning kengligini 
katta yoki kichik konstruksiyalash mumkin. Qirqimlar konfiguratsiyasi esa 
turli kompozitsiyali yechimlarga olib keladi (58-rasm).

gogol tipidagi bosh kiyimlarda shakl o‘zgarishi cheklangan. O‘zgarish 
bosh qismi parametrlarning o‘zgarishiga bog‘liq. bu bosh kiyimlar asosan, 
juni kalta qatlamli mo‘ynalardan tayyorlanadi.

Hozirgi vaqtda erkaklar bosh kiyimining eng ko‘p tarqalgan shakli bu 
quloqchin telpakdir. moda yo‘nalishiga qarab bosh qism hajmi va balandligi 
o‘zgarib turadi. manjet kengligi va uni konfiguratsiyasi kvadrat shakligacha 
o‘zgarishi, chekkalari tor dumaloq shaklgacha o‘zgarishi mumkin. bu bosh 
kiyimlar uzun mo‘y qatlamli hamda kalta mo‘y qatlamli mo‘ynalardan 
tayyorlanishi mumkin.

nazORat savOllaRi

1. Jins bo‘yicha bosh kiyimlar qanday guruhlanadi?

2. gazlama va ishlov berish usuliga ko‘ra bosh kiyimlar qanday guruhlanadi?

3. mavsumga qarab bosh kiyimlar qanday guruhlanadi?

4. mo‘ljallanishiga ko‘ra bosh kiyimlar qanday ajratiladi?

5. yozgi bosh kiyimlar qaysi gazlamadan ishlab chiqariladi?

6. Qishki bosh kiyimlarni ishlab chiqarish uchun qanday mo‘yna ishlatiladi?

7. Qaysi bosh kiyimlar kombinatsiya usulida ishlab chiqariladi?

7. bOlalaR va ayOllaR bOsH 
kiyim texnOlOgiyasi

7.1. bOlalaR bOsH kiyim texnOlOgiyasi

Qiz bolalar uchun panama tikish texnologiyasi
bolalar panamasini tikish (69, 70, 71-rasm) uchun ikkita ostki va ustki 

qirra detallari avra gazlamasidan bichib olinadi. ustki oltita qiyiq detali avra 
gazlamadan va oltita qiyiq detali astarlik gazlamadan bichib olinadi.

69-rasm. Qiz bolalar uchun panama tikish.

70-rasm. Qiyalardan tuzilgan bosh qismiga ishlov berish.

71-rasm. astarsiz bosh kiyimning detallariga ishlov berish usullari:
a — detallarni tikib birdaniga yo‘rmash; b — ikkilama chok; 

d — kant bilan ishlov berish.
Oltita avra gazlamadan bichilgan qiyiq detallari uchtadan qilib olinadi 

va kengligi 0,5 —0,7 sm bo‘lgan chok bilan biriktirib tikiladi. chok haqlari 
yorib dazmollanib, detalning o‘ngi tomonidan bezak baxyaqator yuritib 
tikiladi.

uchta qiyiqdan iborat bo‘lgan ikkita detal o‘ngi-o‘ngiga qaratib qo‘yilib, 
yuqori qirqimlari bo‘ylar ko‘klar qoldirilib, biriktirib tikiladi.

chok haqi yorib dazmollanadi va detal o‘ngi tomonidan biriktirib, tikish 
chokidan 0,2—0,3 sm qoldirib, bezak baxyaqator yuritib tikiladi.

so‘ng astarlik gazlamadan bichilgan qiyiq detallari 0,5—0,7 sm 
kenglikdagi chok haqi qoldirib, biriktirib tikiladi va chok haqlari yorib 
dazmollanadi.

asosiy detal va astar detallari teskarisi-teskarisiga qaratib ichma-ich 
qo‘yiladi va choklar to‘g‘rilanib ko‘klab chiqiladi. 

panama qirra detallari ort qismi o‘rtasi biriktirib tikiladi. chok haqi 
0,5—0,7 sm. biriktirib tikilgan chok haqi yorib dazmollanadi.

Ostki va ustki qirra detali teskarisi-teskarisiga qaratib qirqimlari to‘g‘rilab 
qo‘yiladi.

Qirra detallari pastki qirralari bo‘ylab ko‘klab chiqiladi va pastki qirqimlari 
bo‘ylab mag‘iz qo‘yib tikiladi.

modelga muvofiq qirra detali ustidan mag‘izdan 1,5—2 sm qochirib 
2—3 qator bezak baxyaqator yuritib tikish mumkin.

panama yuqori qismi detalini qirra detallari bilan biriktirib, tikish uchun 
detallar o‘ngi-o‘ngiga qaratib qo‘yiladi.

panama qirra detalining faqat ustki qavati panama yuqori qismi detallari 
(qiyiqlariga) ko‘klab olinib, biriktirib tikiladi.

Qirra detalining ostki qavati qirqimi ichkariga bukiladi va ustki detal bilan 
qiyiq detallari biriktirib tikilgan chokni yopadigan qilib tikib chiqiladi.

panama ustki qismiga tugma, qavat izma yoki bantik tikib bezab 
qo‘yiladi.

bolalar qalpoqchasi tikish texnologiyasi
bolalar qalpoqchalarini tikishda (72-rasm) ularga to‘r, quyma burma, bezak 

jiyak, furnitura va h.k. qo‘yib yoki boshqa gazlama ishlatib bezash ham mumkin. 
Qalpoqchalar astarsiz yoki astar qo‘yib tikiladi.

astarsiz tikishda (72-b, d, e rasm) qalpoqcha detallari 0,7—1,0 sm 
kenglikdagi biriktirma chok bilan tikiladi. choklar qirqimi maxsus mashinada 
tikish bilan bir vaqtda yo‘rmalanadi. modelga muvofiq detallardan birida 
solqa yoki burma hosil qilib tikilishi mumkin (72-b rasm).

72-rasm. bolalar qalpoqchalari.

Qalpoqcha chetiga bezak to‘r quyma chok yoki tutashtirma chok bilan 
(73-a rasm) ulanadi. to‘r ulashda siniq baxyaqatorli maxsus mashina va 
yo‘naltiruvchi maxsus tepki ishlatiladi.

Qalpoqcha chetiga quyma burma biriktirma chok bilan ulanadi. 
(73-d rasm), chok haqining qirqimlari maxsus mashinada yo‘rmalanadi. 
Quyma burmani ulashda burma hosil qiluvchi maxsus tepki ishlatiladi. 
Qalpoqchaning pastki qirqimi mag‘iz qo‘yib yoki maxsus jiyak, lenta qo‘yib 
mag‘izlagich yordamida mag‘iz chok bilan tikiladi (73-b rasm). mag‘iz 
uchlarini uzaytirib, undan bog‘ich qilib qo‘yish mumkin. bunda qalpoqcha 
chetlaridan tashqariga chiqib turgan mag‘iz uchlarini shu buklagich bilan 
qirqimini 0,3—0,4 sm ichkariga bukiladi va bukilgan ziydan 0,1—0,2 sm 
oraliqda baxyaqator yuritib bog‘ich ziylari tikiladi (73-e rasm). 

astarli qalpoqcha tikishda (72-a, b, g, h rasm) qalpoqcha detallari quyma 
chok bilan tikiladi. bunda bir detalning qirqimi maxsus buklagich yordamida 
yoki qo‘lda buklagichsiz 0,5—0,7 sm teskariga bukib turib, bukilgan ziydan 
0,1—0,2 sm oraliqda ikkinchi detal ustiga qo‘yib, bostirib tikiladi.

Qalpoqcha astarining detallari 1,10 sm kenglikdagi biriktirma chok bilan 
tikiladi. chok haqi bir tomonga yotqizib to‘g‘rilanadi. Qalpoqcha soyavonli 
yoki qaytarmali (72-a, h rasm) bo‘lsa bu detallar orasiga yelim qoplangan 
qotirma qo‘yib, dazmolda yoki pressda yopishtiriladi. yelim qotirma o‘rniga 
noto‘qima flizelin materialdan qotirma qo‘yib, soyavon qirqimiga parallel 

qilib 0,7—1,0 sm kenglikda bir necha baxyaqator yuritib qavib chiqiladi 
(73-f rasm). 

soyavon avra va astar bo‘laklarining qirqimlarini to‘g‘ri keltirib, o‘ngini 
tashqariga qaratib qo‘yiladi va ziylariga maxsus mag‘iz yoki bezak jiyak 
qo‘yib, mag‘iz chok bilan tikiladi (73-g rasm). mag‘iz chokni maxsus 
buklagich yordamida bitta baxyaqator yuritib tikiladi (72-h rasm) yoki 
buklagichsiz oldin mag‘izni detal chetiga ulab olinadi, keyin mag‘izni detal 
teskari tomoniga aylantirib o‘tkaziladi, qirqimlarini 0,3—0,5 sm ichkariga 
bukib, mag‘iz ulangan chokdan 0,1—0,2 sm oraliqda bostirib tikiladi (73-g 
rasm).

73-rasm. bolalar qalpoqchasi turlari.

Qalpoqcha astar va avrasini o‘ngini ichkariga qaratib qo‘yiladi, orasiga 
qirqimlarini to‘g‘ri keltirib, soyavon qo‘yiladi va 1,0 sm kenglikdagi chok bilan 
biriktirib tikiladi. Qalpoqchaning pastki qismida 6—7 sm joyini tikmay ochiq 
qoldiriladi. Qalpoqcha shu tikmay qoldir gan joydan o‘ngiga ag‘dariladi, 
choklar to‘g‘rilanadi. chok haqini ichkariga bukib qalpoqcha soyavoni asosiy 

detalga ulangan choki gir aylantirib bostirib tikiladi va ochiq qoldirgan joy 
ham bir yo‘la tikib ketiladi (73-i rasm). Qalpoqcha chetini bezak kant bilan 
tikishda (72-f rasm) asosiy detal avrasiga qistirma kant ulanadi. bunda kantga 
mo‘ljallangan mag‘izning o‘ngini tashqariga qaratib, ikki bukib dazmollab 
olinadi. bu kant qirqimlarini asosiy detal qirqimlariga to‘g‘rilab qo‘yiladi va 
bezak kant ziydan modelda ko‘rsatilgan kant kengligida biriktirma chok 
bilan asosiy detal o‘ngiga ulanadi. asosiy detal astari bilan avrani o‘ngini 
ichqariga qaratib qo‘yib, kant ulangan baxyaqatordan 0,1—0,2 sm oraliqda 
ag‘darma chok bilan tikiladi. Detal o‘ng tomonga ag‘darib dazmollanadi 
(73-j rasm).

bolalarning gnom tipidagi bog‘ichli qalpog‘ini tikish texnologiyasi
74-rasmda yengillashtirilgan namatdan tayyorlangan bog‘ichli bolalar 

qalpog‘i (kapor) ko‘rsatilgan.
Qalpoq chetlar umumiy kengligi 6 sm bo‘lgan paralel baxyaqatorlar 

yuritib qavilgan. Qalpoq old qismi bort shaklida biroz yuqoriga ko‘tarib 
qo‘yilgan.

Qalpoq bosh qismi markazi cho‘ziq konus shaklida bo‘lib, u pastga yengil 
tushib turadi. uchiga qalpoq rangiga mos jun iplardan tayyorlangan po‘pak 
tikib qo‘yilgan. pastki qismi yon tomonlarida vitachkaga ishlov berilgan.

kapor avrasi bichig‘i bitta detaldan va jiyakdan iborat. Jiyak ichki 
tomondan biriktirilgan. astar bichimi ham bitta detaldan iborat.

tavsiya etilgan bolalar kaporini nafaqat yengillashtirilgan namat dan, 
balki har xil paltolik gazlamalardan ham tikish mumkin.

gazlamani tanda ipiga nisbatan qiya bichish kerak bo‘ladi. Detal 
ziylari bo‘ylab esa qattiq dokadan oraliq material qo‘yib tikilsa, bort qismi 
mustahkamligi ortadi.

Qalpoqchani tikish uchun quyidagi detallar bichib olinadi:
— bosh qismi detali — 1 dona
— bort ort detali — 1 dona
— astarlik gazlamadan bosh qism detali — 1 dona

Qalpoqni bichish
yengillashtirilgan namatdan (fetr) qalpoqchani bichganda uning 

cho‘ziluvchanligini hisobga olish kerak.
agar qalpoqni oldin ishlatilgan bosh kiyimdan buzib tikkanda, avval u 

tozalanadi, choklari so‘kilib dazmollanadi.

74-rasm. bolalarning gnom tipidagi bog‘ichli qalpog‘i.

agar namat dazmollagandan so‘ng, boshqacha bichim shaklida bo‘lsa, 
uni kerakli shaklga keltirish uchun namli gazlama va qizigan dazmol bilan 
kerakli yo‘nalishda cho‘zib so‘ng, dazmollaydilar.

cho‘zib dazmollash orqali namatni kerakli shaklga keltirish mumkin. 
namatni bir xilda tekis cho‘zish kerak, aks holda yirtilib ketishi mumkin.

namlangan namat tez deformatsiyalanib oldingi shakliga kelib 
qolmasligi uchun uni faneraga to‘g‘nag‘ich yoki mixchalar yordamida 
mahkamlab qo‘yib, yaxshi quritish kerak. Qalpoqning ichki tomoni uchun 
jiyakni ipning qiya yo‘nalishi bo‘yicha bichib olish mumkin. gazlamaning 
rangi namat rangiga mos kelishi shart.

bosh qismiga ishlov berish

Jiyakni bosh qism detalining tashqi qirqimiga chok kengligi 0,6 sm 
biriktirib tikiladi. O‘ngiga ag‘darib, biriktirma chokni kerakli shaklga keltirib 
yaxshilab to‘g‘rilanadi. Qopqoqning yuqori qismini ichki jiyak bilan ikki 
joyidan — chet va o‘rtadan biriktiriladi. keyin esa tikishga qulaylik yaratish 
uchun dazmollanadi. Qopqoqning ort qirqimlarini biriktiriladi. chokni yorib 

dazmollanadi va ikki parallel baxyaqator bilan bostirib tikiladi. choklardagi 
ortiqchalarni qirqib olinadi va qopqoqni orqa tomondan ichkariga qaratib 
1 sm bukiladi. 

Qalpoqning chetlari umumiy kengligi 6 sm bo‘lgan parallel baxyaqator 
bostirib tikiladi. choklar orasidagi masofa 0,5 sm teskarisiga ag‘darilib ziyi 
bo‘ylab ko‘klab chiqiladi.

Qalpoq old qismi o‘rta choki tikiladi, chok haqi dazmollanib, parallel 
baxyaqator yuritib, bostirib tikiladi.

Qalpoq yon tomonida vitachkalar taxlanib tikiladi. Qalpoq orqa tomoni 
1 sm ichkariga bukiladi. 

Qalpoq old va ort qismi 6 sm masofada parallel baxyaqator yuritib tikib 
chiqiladi. parallel baxyalar orasidagi masofa 0,5 sm.

Qalpoq yuqori qismidagi uzaytirilgan konus shaklidagi uchi 0,6 sm 
ichkariga bukilib, yashirin baxya yordamida tikiladi.

astarni tayyorlash va avraga biriktirib tikish
astarni 0,5 sm kenglikdagi chok haqi qoldirib, biriktirib tikiladi.
chok haqi dazmollangandan so‘ng, quyma chok solib tikilib, yon 

tomonlaridagi vitachkalarga ishlov beriladi. astar qalpoq ichiga kiritib bir 
nechta joyidan ko‘klab, biriktirib qo‘yiladi.

astarning yuqori qirqimi, qalpoq borti ostki detalining ichki qirqimiga 
biriktirib tikiladi va chok dazmollanadi. 

astar pastki qirqimi esa 1 sm ichkariga bukilib, qalpoq ostki ziyidan 0,5 
sm qoldirib yashirin baxya yordamida tikib chiqiladi.

gazlama rangiga mos rangdagi jun ipdan po‘pak tayyorlanib qalpoq 
ichiga biriktirib tikiladi.

buning uchun 2 ta aylana shaklidagi o‘rtasi o‘yiq kartonga jun iplar 
o‘raladi. so‘ng iplar karton tashqi qirqim bo‘ylab qirqiladi. 2 ta karton orasi ip 
oxiri bilan zich qilib bog‘lanadi va po‘pak qalpoq ichiga biriktirib tikiladi.

Jun ipdan shnur tayyorlanib oxiri po‘pakka tikiladi. shnur o‘rtasidan 
kaporga biriktiriladi va bantik shaklida bog‘lab qo‘yiladi.

yasli yoshidagi va maktabgacha yoshdagi qiz bolalarning yengil 
namatdan tikilgan shapkachasi

75-rasmda qiz bolalarning havo rang yengil namatdan tayyorlangan 
shapkasi ko‘rsatilgan. shapka astariga sarja gazlamasi ishlatilgan. 

shapka bosh qismi 3 ta detaldan iborat bo‘lib, oval shaklida.
shapkacha choklari o‘ng tomondan tikilgan va u kip bilan yo‘rmalgan.
yon detallarda oq gazlamadan yoki namatdan gul va barglar shaklidagi 

applikatsiyaga ishlov berilgan. ipdan bog‘ichlar tikib qo‘yilgan.
ushbu modeldagi shapkachani nafaqat yengil namatdan balki sidirg‘a 

rangdagi paltolik gazlamalardan ham tikish mumkin.

75-rasm. yasli yoshidagi va maktabgacha yoshdagi qiz bolalar 
uchun yengil namatdan tikilgan shapkacha.

shapkachani tikish uchun quyidagi detallar bichib olinadi:
avra gazlamadan: 
yon detallar  — 2 dona
markaziy detal  — 7 dona 
bezak detal  — 2 dona

astarlik gazlamadan:
yon detal astari defiz — 2 dona; 
markaziy detal astari — 1 dona 

shapka ustki qismiga ishlov berish

bitta yon detal markaziy detalga ko‘klanadi. Detallar mashinada o‘ngi 
tomonidan biriktirib tikiladi. ziyidan 0,5 sm qoldirib, keyin xuddi shu tartibda 
ikkinchi yon detal ham biriktirib tikiladi.

chokdan 0,2 sm qoldirib, chok haqi qirqib chiqiladi va oq rangdagi jun 
ip bilan yo‘rma qaviq so‘kilib, bezab tikiladi.

yon detallarning pastki qismidan chuqurligi 1 sm bo‘lgan vitach kalarga 
ishlov beriladi. vitachka uzunligi 2,5 sm. 

shapkacha qirqimlari tekislab qirqilgandan so‘ng, pastki qirqimi 0,8—1 
sm ichkariga bukilib, ko‘klab chiqiladi.

shapka bezashni tayyorlash

Oq namatdan gul va uning bargchalari bichib olinadi.
shapka yon detal o‘rtasiga gul undan pastroqda bargchalar joylashtirilib, 

ko‘klab olinadi.
Detal chetlari applikatsiya gazlamasi rangiga mos ip bilan halqa 

qaviq yordamida tikib chiqiladi. shapka pastki qismiga lentalar biriktirib 
qo‘yiladi. 

astarni tayyorlash

yon detal astari markaziy detal astari bilan 0,5 sm kenglikdagi chok solib 
tikiladi (76-rasm).

76-rasm. ip-gazlamadan bo‘lgan bosh kiyimni astar 
bilan biriktirish.

chok haqi dazmollanib, chokdan 0,2 sm qoldirilib parallel baxyaqator 
yuritib, bostirib tikiladi. shundan so‘ng, ikki detal ham xuddi shu tartibda 
tikib, dazmollanadi.

astar shapkacha ichiga kiritib, choklar to‘g‘rilangandan so‘ng, bir nechta 
joyidan ko‘klab mahkamlab qo‘yiladi. 

astar pastki qirqimi ichlariga 0,5 sm bukilib, yashirin baxya yordamida 
biriktirib tikiladi. yuqori qirqimi avraga ko‘klab olinadi va lentadan 0,5 sm 
kenglikdagi mag‘iz chok solib tikiladi. chok oxiridan lentalar uchlari uzunroq 
qoldirib bog‘ich sifatida ishlatiladi.

kaporlarning bosh qismi shakli dumaloq va konussimon bo‘lib bortlari 
har xil bo‘ladi. bu modellar boshga yopishib quloqlarni yopib turadi. iyakdan 
lenta yoki jiyak bilan bog‘lab qo‘yiladi.

shlemlar ham kaporday boshga yopishib turadi. shlem quloq chalari 
iyakda bog‘ichlarda qadaladi, ayrimlari iyakda «quloqchalar» lenta yoki 
jiyak bilan bog‘lanadi.

«boshga yopishgan» shapochka boshga yopishib va konussimon 
shaklda loyihalanadi. ularni tugmalar, taqilmalar, pamponlar va yog‘och 
yoki plastmassa furnituralar bilan bezaladi. soyavonlari ham bo‘ladi. bu 
bosh kiyimlar turli rangga bo‘yalgan yarimfabrikat mo‘ynalardan ishlab 
chiqariladi.

7.2. ayOllaR bOsH kiyim texnOlOgiyasi

ip gazlamadan ayollar shlapasining texnologiyasi

77-rasmda keltirilgan ayollar shlapasi guldor gazlamadan tikilgan. 
shlapaning bosh qismi oltita bir xil qiyiqlardan iborat. Qirralari uncha katta 
bo‘lmagan klosh shaklida bo‘lib, yon tomonlarida kichik kesmalari bor. 

bosh qismi atrofiga gazlamadan tayyorlangan jiyak biriktirilgan, 
uning uchlari yon tomonda temir to‘g‘nag‘ich mahkamlangan. astar avra 
gazlamasidan tayyorlangan bo‘lib, bosh qismiga o‘xshash detallardan 
iborat.

ushbu shlapani har xil ip va suv o‘tkazmaydigan gazlamalardan 
tayyorlash mumkin.

shlapaning asosiy detallari:
avra:
 — qiyiq  — 6 dona
 — qirralar  — 2 dona
 — bezak jiyak —1 dona
astar qiyiqlari  — 6 dona
Oraliq qiyiqlari  — 6 dona
Qirraga oraliq  — 2 dona

77-rasm. ip gazlamasidan tikilgan ayollar shlapasi.

bosh qismiga ishlov berish

avra bosh qismining har bir qiyiq teskari tomonidan bo‘z yoki 
kolenkordan tayyorlangan oraliqqa joylashtiriladi. ularni chetidan va 
o‘rtasidan ko‘klanadi. keyin qiyiqlarni yuzma-yuz joylashtirib, chetlari 
tekislanadi va qiyiqlarning bir juftini pastdan yuqoriga ikkinchisini esa 
yuqoridan pastga qarab (biror tomonida tortilishlar bo‘lmasligi uchun) 
biriktiriladi. chok kengligi 0,6 sm.

choklarni yorib tikiladi, keyin har bir juft uchinchi qiyiqqa biriktirilib 
va shunday yorib bostirib tikiladi. choklardagi ortiqcha gazlamani qirqib 
tashlanadi. O‘rta chokni ko‘klab bosh qismi o‘rtasidan avval bir tomonga, 
keyin ikkinchi tomonga ko‘klanib boriladi. Qiyiqlarni biriktirish choklari 
bosh qismining o‘rtasiga to‘g‘ri kelishi kerak. choklarni yorib bostirib 
tikilgandan so‘ng, choklardagi ortiqchalar qirqiladi. astarni shlapaning 
avrasidek ishlov beriladi.

Qirralarga ishlov berish

shlapa qirralarini ikki qavat qattiq dokadan tayyorlanadi. Oraliqni 
qirralarga nisbatan tashqi qirqimidan 0,5 sm ga kichikroq bichiladi. ularning 
uchlarini chok 0,5 sm kenglikda biriktiriladi. choklar yorib dazmollanadi 
va qirralar ikki qavatlab taxlanadi. chetlari tekislanib, cheti va o‘rtasi 
ko‘klangandan so‘ng, qattiq dokadan kengligi 1,5 sm bo‘lgan qiya jiyakni 
uzunasiga cho‘zib, uni ikkiga buklab dazmolla nadi. Jiyak bilan qirraning 
tashqi qirqimini mag‘izlangandan keyin maxsus mashinada bostirib 
tikiladi. 

choklardagi ortiqcha gazlama girqib olinadi. avra qirralarining yon 
qirqimlari 0,5—0,7 sm chok kengligida biriktiriladi. choklar tekis yopishib 
turishi uchun yorib dazmollanadi. shlapaning qirradagi yon qirqimlari 
oraliq qirqimlari bilan bir-biriga to‘g‘ri kelishi kerak. pastki qirralarni 
ustki qirralarga yuzma-yuz joylashtirib, tashqi qirqimini biriktirib tikiladi. 
Qirralarni biriktirish choki oraliq chetlariga jips o‘tishi, lekin uning ustiga 
o‘tmasligi kerak. Oraliqning tashqi qirqimi qirraning qirqimidan 0,5—0,7 sm 
masofada o‘tishi kerak. pastki qirralarni ko‘klash iplaridan tozalab, qirralarni 
o‘ng tomonga ag‘darib, qirqim uchlarini to‘g‘rilanadi. Qirra chetlarini to‘la 
ko‘klangandan so‘ng uni biriktirish chokidan siljitmaslik kerak. Qirralarni 
0,5—0,7 sm masofada parallel baxyaqator bilan bostirib tikiladi. Qirralarini 
baxyalashni orqa tomon o‘rtasidan boshlanadi. Qirralarning ichki qirqimi 
tekislab qirqilgandan so‘ng ko‘klash iplaridan tozalanib, qirralar yana 
yaxshilab dazmollanadi.

shlapa bosh qismiga qirrani biriktirish

bosh qismini tekislab, qirqimini 0,8—1 sm ichkariga ko‘klanadi. 
bosh qismining old bo‘lagini va qirraning o‘rtasini ularni ikkiga buklab 
belgilanadi. bosh qismi qirraga o‘rtasi to‘g‘ri keltirilib joylashtiriladi. 
bosh qismini qirraga ichki qirqimidan 0,8—1 sm masofada biriktiriladi. 
Qirralarni to‘rt joydan biriktirilib, bosh qismini qirralarga burma 
bo‘lmasligi uchun asta-sekin yashirin qo‘l qaviq bilan biriktiriladi. 
bezash maxsus jiyakni yoysimon shakliga keltirib dazmollab keyin uni 
yashirin qo‘l qaviq bilan biriktiriladi. bezak, jiyakning uchlarini temir 
to‘g‘nag‘ichga o‘tka zib biriktiriladi. shlapaning ichki tomoniga astarni 
joylash tirib, tekislanadi va to‘rt joydan qadaladi. bukish uchun 1 sm dan 
ko‘proq haq qoldirib astarini girqib tekislanadi. tekislangan astarni bukib, 
shlapa chetiga ko‘klanadi va astarni shlapaga yashirin baxyaqator bilan 
biriktiriladi.

ikki tomonlama keng qirrali ayollar shlapasi
78-rasmda keltirilgan ayollar yozgi shlapasi oddiy shlapalardan o‘zining 

o‘lchamlari bilan farqlanadi. shlapaning keng qirralarini pastga va yuqoriga 
qaratib bukish mumkin. shlapaning keng qirralari yuzni quyosh nuridan 

saqlaydi. shlapaning bosh qismi 4 ta bir xil o‘lchamli qiyiqlardan iborat. 
xohishga qarab shlapaning yuqori qismini yotqizish yoki taxlamalar hosil 
qilish mumkin. shlapa ikki tomonlama. uning avrasi guldor oq satindan, astari 
esa sariq yoki to‘q sariq rangli matodan. avraning guldor gazlamasi astarning 
rangiga mos qilib tanlanadi. Qirralar gazlama rangiga o‘xshash iplar bilan 
parallel baxyaqator bilan bostirib tikilgan. shlapaning bosh qism qir rasining 
biriktirilishi, avra gazlamasidan tayyorlangan jiyak bilan beza tilgan. Orqa 
tomonidan jiyakning uchlari kamartutgich bilan puxtalangan.

ushbu shlapa modeli turli ipdagi guldor yoki dag‘al ip gazlama 
matolaridan ishlab chiqarilishi mumkin.

78-rasm. ikki tomonlama keng qirrali ayollar shlapasi.

shlapani tikish uchun quyidai detallar bichib olinadi:
avra: bosh qism qiyig‘i — 4 dona

Qirra — 1 dona
bezak jiyak — 1 dona

astar va oraliq qiyig‘i — 4 dona
astar qirrasi  —1 dona
Qattiq dokadan qirra oralig‘i — 2 dona

bosh qismiga ishlov berish

bosh qismining har bir qiyig‘i bo‘zdan tayyorlangan oraliq qiyig‘i bilan 
ko‘klanadi. buning uchun, oraliq qiyig‘ini, avra qiyiqning ich tomonidan 
joylashtiriladi va ularni ikki joyidan ko‘klanadi: chetidan va o‘rtasidan.

Qiyiqlarni dazmollanadi, keyin ularni ikkitadan yuz tomonlari bilan 
ichkariga taxlab biriktiriladi. Qiyiqlarni tekis chok bilan tortmasdan, chetdan 
0,5 sm chok haqi qoldirib biriktiriladi. bo‘z matosidan oraliq choklari qiyiq 
biriktirish choklariga yaqin keltirib qirqiladi. choklarni yorib dazmollanadi va 
0,15—2 sm masofada 2 qator chok bilan bostirib tikiladi. keyin o‘rta chokni 
ko‘klanadi. Qiyiqlarning choklari bosh qismi o‘rtasiga to‘g‘ri kelishi kerak. 
Qiyiq larning o‘rtasidan avval bir keyin ikkinchi tomonga qarab ko‘klanadi. 
keyin o‘rta chokning oldingi qiyiqlarga ishlov berilganday biriktiriladi. 

bosh qismini dazmollanadi. shlapa astari avraga o‘xshash, lekin oraliqsiz 
ishlov beriladi.

Qirraga ishlov berish

shlapa qirralarini ikki qavat qattiq dokadan tayyorlanadi. Oraliqni 
qirralarga nisbatan tashqi qirqimidan 0,5 sm ga kichikroq qilib bichiladi. 
uchlarini esa chok kengligi 0,5 sm qilib biriktiriladi. choklar yorib 
dazmollanadi va qirralari ikki qavatlab taxlanadi. chetlari tekislanlib, cheti 
va o‘rtasi ko‘klanadi. 

Qattiq dokadan kengligi 1,5 sm bo‘lgan qiya jiyakni uzunasiga cho‘zib, 
u bilan qirra tashqi chetini tikib chiqiladi. unidan keyin bostirib tikiladi. 

choklardagi ortiqcha gazlama qirqib olinadi. Qirralarning uchlari 
biriktiriladi. Qirralar yuzi bilan ichkariga taxlab chetlari tekislanadi va 
0,6 sm masofada biriktiriladi. tekis yopishib turishi uchun choklar yorib 
dazmollanadi. avra qirra detalining ichki tomoniga dokadan tayyorlangan 
oraliqni joylashtiriladi. Oraliqning tashqi qirqimi qirraning qirqimidan 0,5—
0,7 sm masofada o‘tishi kerak. Oraliqni uch joyidan ko‘klanadi: chetidan va 
o‘rtasidan. avra va oraliq choklari to‘g‘ri kelgandan keyin qirralarning ustki 
va pastki qismlari birik tiriladi. buning uchun ularni yuzma-yuz joylashtirib 
tashqi qirqim larini ko‘klanadi va biriktiriladi. Qirralarni biriktirish choki 
oraliq chetlariga jips o‘tishi, lekin uning ustigan o‘tmasligi kerak. chokdagi 
ortiqcha gazlamalarni 0,5 sm qoldirilib, qirqilib olinadi. Qirralarni o‘ng 
tomonga ag‘darib bir necha joyidan ko‘klanadi, birikirish chokini o‘rtaga 
keltirib yaxshilab to‘g‘rilanadi. Qirralarini avval namli, keyin esa quruq 
dazmol bilan yaxshilab dazmollanadi. Qirralarni 0,5—0,7 sm masofada 
parallel baxyaqator bilan bostirib tikiladi. Qirralarini baxyalashni orqa 
tomonining o‘rtasidan boshla nadi. ko‘klash iplaridan tozalanib qirralari 
yaxshilab dazmollanadi. Qirralarning ichki qirqimi tekislab qirqiladi va 1,5 
sm ga buklab dazmollanadi.

Qirralarni bosh qismiga biriktirish
agar, bosh qismining o‘lchami qirraga nisbatan katta bo‘lsa, bosh qismi 

chetini ipga terib kerakli o‘lchamgacha tortiladi (79-a rasm). taxlamalar 
bosh qismi bo‘yicha tekis taqsimlanadi. bosh qismining pasti tekislanadi. 
bosh qismidagi yaxshi qiyig‘i tanlab, uning o‘rtasi belgilanadi. Qirralarning 
old qismidan o‘rtasi belgilanadi. buning uchun qirralarni ikki qavat qilib 
shunday buklanadiki, ularning biriktirish choki o‘rtaga aniq to‘g‘ri kelsin. 
bosh qismini qirraga joylashtirganda qirralarning o‘rtasi bosh qismining 
o‘rtasi bilan mos kelsin. uni to‘rt joyidan chatiladi. bosh qismi qirralarga 
burma qilmasdan asta sekin ko‘klanadi. bosh qismini qirralarga chetdan 
mayin qaviq bilan biriktiriladi. bunda, qirralar pastga tushirilgan bo‘lishi 
kerak. shlapani esa, qirralarning ichki tomonidan tutiladi va tayyor bezak 
jiyak parallel baxyaqator bilan maxsus mashinada bostirib, tikib chiqiladi.

79-rasm. ipak gazlamadan qirrali bosh kiyimlarga ishlov berish:
a — qirrallarga parallel baxyaqator berish 1 — yog‘och qolip; 2 — bosh kiyim qirralari; b 

— qirralarni bosh qismi bilan biriktirish.

shlapaning ichki tomoniga astarni joylashtirib tekislanadi va to‘rt joyidan 
chatiladi, bukish uchun esa 1 sm dan ko‘proq haq qoldirib astari qirqib 
tekislanadi. astar bukib shlapa chetiga ko‘klanadi va shlapaga yashirin 
baxyaqator bilan biriktiriladi.

ayollarning baxmal (duxoba) gazlamasidan tikilgan beretkasi
80-rasmda kanva (to‘r) gazlamadan oraliq material qo‘yib tikilgan, qora 

baxmaldan tayyorlangan beretkasi keltirilgan. beret yuqori qism detali va 
manjetdan iborat. beret manjetining butun kengligi bo‘ylab reps lenta (jiyak) 
bog‘langan. Old qismi chap yonida bezak to‘g‘na g‘ich biriktirilgan.

astar bichimi xuddi ustki detal bichimi singari bo‘lib, beret juda qalin 
bo‘lib ketmasligi uchun uni yupqa shoyi gazlamadan bichgan ma’qul. astar 
o‘rniga reps lentani manjetning ichki tomonidan tikish mumkin yoki sarja 
gazlamasining qiya bichib olingan bo‘lagidan mag‘iz qo‘yib ham tikish 
mumkin.

beretning ushbu modeli uchun quyidagi gazlamalar tavsiya etiladi: 

duxoba, barxit, ip gazlama, baxmal, ipak gazlamasi va hokazo.

80-rasm. ayollarning baxmal (duxoba) 
gazlamadan tikilgan beretkasi.

beretni tikish uchun quyidagi detallar bichib olinadi
avra gazlamasidan:
beret ustki detali — 1 dona
manjet — 1 dona
astarlik va oraliq gazlamadan ustki detallar — 1 dona 
Qattiq dokadan manjet — 1 dona
baxmalni bichishdan oldin tayyorlash kerak. baxmal beretning barcha 

detallari tanda ipi yo‘nalishiga qiya qilib bichiladi. Duxo baning orqa 
tomoniga andazalarni joylashtirib bo‘r bilan chizib bichiladi. shu tarzda 
astar va oraliq detallar ham bichiladi. ayrim paytlarda oraliq sifatida parusina 
va kraxmallangan flanel ham ishlatilishi mumkin. Oraliq detallar manjet 
detalidan 0,7 sm tor bo‘lishi kerak.

baxmal tuklari g‘ijimlanib, bosilib qolgan bo‘lsa, unda buyum 
yuzasida yaltiroq dog‘lar paydo bo‘lishi mumkin, bunday dog‘lar faqat 
bug‘lash yordamida yo‘qotilishi lozim. baxmal quyidagicha dazmollanadi. 
gazlamaning bir tomoni bichish stoliga mayda mixchalar yordamida 
qotiriladi, ikkinchi uchi chap qo‘l bilan tortib to‘g‘rilanadi va gazlamaning 
teskari tomonidan namlanib, to quriganicha dazmollanadi, astar va oraliq 

detallar ham dazmollanishi kerak.

bosh qismiga ishlov berish

beret yuqori qism detali teskarisiga oraliq qistirma detal to‘g‘rilab 
qo‘yiladi va ko‘klab chiqiladi. Qirqimlari bo‘ylab 0,7 sm chok haqi qoldirilib, 
tikib chiqiladi va manjet kengligiga mos keltirib, burmalar qilinadi.

manjet tayyorlash

manjet teskarisiga kraxmallangan dokadan bichilgan detal qo‘yilib 
ko‘klab chiqiladi. manjetning yon qirqimlari biriktirilib, tikilib, yorib 
dazmollanadi.

manjet teskarisi yuzma-yuz qaratilib, ikki buklab dazmollanadi. beret 
yuqori qism detali va manjet to‘rt buklanib, kertiklar qo‘yiladi. kertiklari 
bir-biriga to‘g‘ri keltirilib, manjet va beretning yuqori qism detali bir-biriga 
ko‘klanadi. 0,7 sm chok haqi qoldirib, mashinada biriktiriladi va qirqimlari 
yo‘rmalanadi.

manjet ustidan qora rangdagi lenta (jiyak) qo‘yilib, tikib chiqiladi va old 
tomoniga bezak to‘g‘nag‘ich biriktiriladi.

ip gazlamadan sport tipidagi ayollar shapkachasi texnologiyasi

81-rasmda tasvirlangan shapkacha velosiped sporti uchun tavsiya etiladi. 
shapkacha aylana shaklidagi bosh qism va kichkina manjetdan iborat. 
manjet shapkacha old qismida soyavonga o‘tadi, ya’ni soyavon shaklida 
tikiladi. modelga ko‘ra soyavonni quyoshdan yuzni saqlash uchun kattaroq 
qilish mumkin.

soyavon va manjetlarga maxsus mashinada parallel baxyaqatorlar 
yuritib qavilgan. manjet qaviqlari orasidagi masofa 0,5 sm, soyavonda esa 
0,6—0,7 sm.

shapkachaning bosh qismi 4 ta bir xil qiyiqlardan iborat.
biriktirma chok 4 ta parallel baxyaqatordan iborat va ular ikkala 

tomonidan bostirib tikilgan.
shapkachaning bosh qism atrofida 0,2 sm qoldirilib, bezak baxyaqator 

yuritilgan bo‘lib, ushbu chok yordamida shapkachaning qirrasi (manjet va 
soyavon) bosh qismiga biriktirilgan.

shapkachaning old qismi, soyavon, ustidan bezak jiyak tikilgan, uning 
uzunligi soyavonning uzunligiga teng, kengligi esa 0,8—1,0 sm.

Jiyakcha yon tomonlaridan izmalar bilan tugatilgan va bosh qismiga 
tugmalar yordamida biriktirilgan.

Rasmdagi model to‘q rangdagi ip gazlama matosidan ishlab chiqa-
rilgan, astarlik, bezak baxyalar sariq rangli. shapkachaga biriktiri ladigan 
tugmachalar avra gazlamaning rangiga mos bo‘lishi lozim, tugmalarning 

atrofi esa sariq rangli.

81-rasm. ip gazlamadan sport tipidagi ayollar shapkachasi.
shapkachani tikish uchun quyidagi detallar kerak bo‘ladi:
shapkachaning bosh qismi qiyiqlari — 4 dona
soyavon shaklidagi manjet — 2 dona
Jiyakcha — 1 dona
Qiyiq astarlari — 4 dona
manjet uchun oraliq material (qattiq dokadan) — 2 dona

sport uchun shapkachaning detallarini bichish texnologiyasi

bosh kiyimni bichishga kirishishdan oldin gazlama yaxshilab 
dazmollanadi va namlab-issiqlik bilan qo‘shimcha ishlov beriladi. so‘ng 
bosh qism qiyiqlari avra va astar gazlamasidan tanda ipi yo‘nalishi bo‘yicha 
bichiladi.

sport shapkachaning bosh qismiga ishlov berish

shapkachaning bosh qism qiyiqlari oldin ikkitadan juftlab, keyin 
barchasi bir-biriga biriktirilib tikiladi. buning uchun qiyiqlar yuzma-yuz 
joylashtiriladi va 0,6—0,7 sm chok haqi qoldirilib biriktiriladi. choklar 

yaxshilab dazmollanadi.
bosh qism detallari yuqori qismidagi ortiqcha gazlama qalinlashib 

qolmasligi uchun qirqib tashlanadi. so‘ng chok haqi yorib dazmollanadi, 
detal o‘ngidan biriktirma chokdan — o‘ng va chap tomonlaridan 0,1—
0,15 sm qoldirib, bittadan baxyaqator yurgizib chiqiladi. keyin birinchi 
baxyaqatordan 0,2—0,3 sm qoldirilib, birinchisiga parallel qilib yana 
bittadan baxyaqator bostirib tikiladi. bosh qism detali dazmollanadi. 
astarlik gazlamasidan bichilgan qiyiqlar ham xuddi shunday biriktirilib, 
tikib, dazmollanadi. biriktirma choklarning ikki tomonidan bittadan chok 
bostirib tikiladi.

sport shapkasining manjetni tayyorlash texnologiyasi
sport shapkachasini tikishda qo‘llanadigan qattiq dokadan bichilgan ikki 

qavat oraliq detallari, bir-biriga ko‘klanadi. manjet uchlari kengligi 0,6—0,8 
sm chok bilan biriktirib tikiladi va dazmol lanadi.

bosh qismini astar va manjetga biriktirib tikish
shapkachaning ustki va ostki manjetlari, soyavon uchlari ham xuddi 

shunday biriktirilib tikib, dazmollanadi. chok haqi kengligi 0,5—0,6 sm.
shapkachaning manjet ustki detali teskarisiga qattiq dokadan bichilgan 

oraliq detalini qo‘yib, qirqimlari bo‘ylab ko‘klab chiqiladi.
Ostki va ustki manjet detallari o‘ngi-o‘ngiga yuzma-yuz joylashtirib 

qo‘yiladi. choklar to‘g‘rilanib, tashqi bo‘ylab ag‘darma chok bilan tikiladi. 
chok 0,5—0,6 sm.

Dokani ag‘darma chok yonidan qirqib olinadi (detal qalinlashib 
qolmasligi uchun).

chok qirqib tekislanadi va detal o‘ngiga ag‘dariladi. manjet tashqi 
qirqimlarini ko‘klanadi va ziylari o‘rtaga kelishini nazorat qilinadi.

manjet yaxshilab dazmollangandan so‘ng, butun yuzasi bo‘ylab bezak 
ip yordamida parallel baxyaqatorlar yurgiziladi. baxyaqatorlar orasidagi 
masofa soyavon qismida asta sekin kattalashib boradi.

astarni bosh qismiga joylashtirib, tekislanadi va bosh qismi ziyi bo‘ylab  2 
sm qoldirib tikib chiqiladi va chetlari tekislab qirqiladi. avra va astar qirqimlari 
ichkariga 1 smdan buklab masofasi yaqin chok bilan ko‘klanadi.

bosh qismi manjet bilan biriktiriladi. buning uchun, manjet ichki qirqimi 
astar va avra orasiga kiritiladi. buning uchun soyavon va old bo‘lak qiyig‘i 
o‘rtalari mos kelishi kerak. bosh qismi bir necha joyidan biriktiriladi, qirraga 
ko‘klanadi va so‘ng bukilgan ziydan 0,2 sm qoldirib tikib chiqiladi.

chok bosh qismi detali tomonidan yuritiladi, buning uchun shlapani 
g‘ijimlamasdan o‘ngiga agdarish kerak. bezak jiyakning qirqimlarini teskari 

tomonga 0,5—0,6 sm buklanadi va bezak chokidan 0,1 sm oraliqda bostirib 
tikiladi. 

Jiyak uzunligi soyavon uzunligi bilan solishtirib ko‘rilgandan so‘ng, jiyak 
ikki yon qirqimi 2,5—3 sm ichkariga bukib mahkamlanadi.

Jiyak yashirin baxya yordamida shlapa bosh qismiga biriktiril gandan 
so‘ng jiyak chetlariga tugmalar qadaladi.

yuqori qismi biroz toraygan va qirra qismi orqa tomondan buklab 
qo‘yiladigan ayollar shlapasiga ishlov berish texnologiyasi

82-rasmda ko‘rsatilgan ayollar shlapasi bosh qism detallari va klosh 
shaklida bichilgan qirra detallardan iborat. shlapaning bosh qismi yuqori 
tomonga toraytirilgan. u ikki devorcha detalidan va yuqori qismi aylana 
shakldagi detaldan iborat. Detallar biriktirilgan choklari ustidan parallel 
bostirma chok berilgan. shlapaning qirra qismidagi baxyaqatorlar orasi 0,5 
sm. shlapaning orqa tomonining qirra qismi yuqoriga buklangan. shlapa 
bosh qismining qirra detaliga biriktirib tikish choki bo‘ylab, bezak sifatida 
ikki qavat repsli jiyak tikilgan. yon tomonidan uncha katta bo‘lmagan bantik 
biriktirilgan bo‘lib, u temirdan tayyorlangan kamarbandga o‘tkazilgan. Reps 
len tani shlapa gazlamasidan tikib tayyorlangan jiyakcha bilan almashtirish 
mumkin.

astar sifatida qattiq reps gazlamasidan foydalanilgan bo‘lib, u kolenkor 
gazlamasidan bichilgan oraliq material bilan birga romb shaklidagi parallel 
baxyaqatorlar yuritib qavilgan.

ushbu shlapani turli xildagi paltolik va kostumlik gazlamalardan tikish 
mumkin. Faqatgina gazlama juda ham qalin bo‘lmasligi kerak.

82-rasm. yuqori qismi biroz toraygan va qirra qismi orqa 
tomondan buklab qo‘yiladigan ayollar shlapasi.

shlapani tikish uchun quyidagi detallar bichib olinadi
avra gazlamasidan:
bosh qismi yuqorisidagi aylana detal — 1 dona
shlapa devorchasi — 2 dona
Qirra detali — 2 dona
astar, avra va oraliq materiallardan bichiladigan detallarning barchasi 

tanda ipi yo‘nalishi bo‘ycha bichiladi.
shu gazlamadan tayyorlangan jiyak bilan bezatiladigan bo‘lsa, u holda 

kengligi 3 sm qiya lenta bichib olinadi.

bosh qismiga ishlov berish
shlapa devorchasi barcha detallari yaxshilab dazmollanadi. Detallarining 

yon qirqimlari kengligi 0,6 sm bo‘lgan chok bilan ko‘klanadi. chok haqlari 
yorib dazmollanadi, keyin ustidan parallel baxyaqator yuritiladi. shlapa 
yuqori qismi — aylana detali, o‘rtasi devorcha qismi, detalning o‘rtasiga 
bular to‘g‘ri keltirilib, biriktiriladi, chok devorcha detallari tomoniga yotqizib 
dazmollanadi va ustidan parallel baxyaqator yuritiladi.

astarga ishlov berish
astarni tikishdan oldin barcha astar detallari ostiga oraliq material qo‘yib 

ko‘klanadi. buning uchun, astar detallari oraliq materialiga yuzma-yuz 
joylashtirilib, oralig‘i 1,5 sm bo‘lgan parallel baxyaqator beriladi. astar detallari 
dazmollanib, xuddi avra detallari tikilganday tayyorlanadi. tayyor astar avraga 
joylashtirilib, choklari to‘g‘rilanadi va bir necha joydan ko‘klab qo‘yiladi. shlapa 
bosh qismi detali pastki qirqimi buklab 0,5 sm qoldirib, tikib chiqiladi. ikki qatlam 
kraxmallangan dokadan iborat bo‘lgan oraliq qirra detallari bichiladi. Oraliq 
detallari avra detalining tashqi qirqimidan 0,6 sm kichik bo‘lishi kerak.

Oraliqni ikki qavat qatlab, detallarni ustma-ust joylashtirib, uch joydan: 
yuqori, pastki qismi va o‘rtasidan ko‘klab chiqiladi. Oraliq detal yon qirqimlari 
uchlari chok haqi 0,6 sm bilan tikiladi va chok dazmollanadi. Qirra detali 
teskarisiga oraliq material yuqori qirqimidan 0,5 sm qoldirib qo‘yiladi va 
ustki detal bilan ko‘klab chiqiladi. Oraliq avraga ko‘klanadi. Ostki va ustki 
qirra detallari yuzma-yuz joylashtiriladi. tashqi qirqimlar ko‘klanadi. Qirralar 
biriktiriladi. biriktirma chok esa oraliq chetiga jips o‘tirishi kerak. Qirralar 
o‘ngiga ag‘dariladi. chokni yaxshilab to‘g‘rilab qirrani bir necha joydan 
biriktiriladi. Qirra avval namlangan keyin esa quruq gazlama bilan yaxshilab 
dazmollanadi. Qirraga masofasi 0,5—0,7 sm bo‘lgan parallel baxyaqator 
beriladi. Qirraning ichki tomoni tekislanadi, keyin tekislangan qirqimga 
astarlik gazlamadan kengligi 2 sm tanda ipi yo‘nalishiga nisbatan qiya 
bichilgan jiyakni biriktiriladi. uni yuz tomoni bilan qirraning pastki detaliga 
joylashtiriladi va ichki qirqimdan 0,4 sm masofada bostirib tikiladi. Jiyakni 
chok bo‘ylab qirraning yuqori detaliga qarab buklab, yuqori tomonga 
biriktiriladi.

Qirra detali ikki tomondan yaxshilab dazmollanadi. bosh qismini qirra 
o‘rtasi bilan to‘g‘ri tushirib biriktiriladi. bosh qismi to‘rt joydan choklanadi, 
keyin esa ko‘klanadi. bosh qismi mayin chok bilan chetidan biriktiriladi.

uzunasiga ikki qavat qatlangan reps lentani ikki qator chok bilan bostirib 
tikiladi. lenta yaxshilab dazmollanib, yashirin baxyaqator bilan bosh qismiga 
qirrani biriktirib, chok ustidan bostirib tikib chiqiladi.

temirdan tayyorlangan kamar band shlapaga biriktiriladi va unga bantik 
o‘tkaziladi. 

Qalpoqcha tipidagi ayollar shlapasi texnologiyasi
83-rasmda suv yuqtirmaydigan xossaga ega bo‘lgan plashlik gazlamadan 

tikilgan shapkacha ko‘rsatilgan. shapka bosh qismi uzunchoq qalpoq 
shakliga ega. shlapa old qismida bosh qismi detali qaytarilib qo‘yiladigan, 
uncha katta bo‘lmagan bortga o‘tadi. bort qismi orqa chokkacha yetmasdan 
burchak shaklida tugatiladi. shapka ort qismi o‘rta chokiga uncha katta 

bo‘lmagan bantik biriktirilgan. bosh qismi detalining bortga o‘tisn chizig‘i 
bo‘ylab parallel baxyaqator yuritilgan bo‘lib, uning orasidan elastik jiyak 
o‘tkazilgan. shapkacha ning barcha choklari rangli ip bilan tikilgan.

83-rasm. Qalpoqcha tipidagi ayollar shlapasi.

ushbu modeldagi shapkachani nafaqat plashli gazlamadan balki boshqa 
gazlamalardan ham tikish mumkin.

shapkachani tikish uchun quyidagi detallar kerak bo‘ladi:
bosh qismi — 2 dona
bantik uchun jiyak — 1 dona
bosh qism astari — 2 dona

avra va astar detallariga ishlov berish
ikkita yon detallari bir-biriga to‘g‘ri keltirilib, ko‘klab, mashinada 0,5 sm 

chok haqi qoldirib tikiladi.
chok haqi yorib dazmollanadi va ustidan parallel baxyaqator 

yuritiladi.
chok va detallar dazmollanadi. astar sifatida avra gazlamasidan bichilgan 

detallar ham xuddi shu tartibda tikib tayyorlanadi. so‘ng ustki va ostki 
detallar yuzma-yuz qaratilib, uchma-uch qilib qo‘yiladi va pastki qirqimi 
bo‘ylab 1 sm chok haqi qoldirilib ko‘klab, mashinada tikib chiqiladi.

Detallarni biriktirib tikayotganda shapka orqa qismida 10 sm joy 
tikilmasdan qoldirilishi kerak. tikilmasdan qoldirilgan qism orqali shapkacha 
o‘ngiga ag‘dariladi, ziylari to‘g‘rilanib dazmollanadi.

shapka pastki ziyi bo‘ylab 0,5 sm qoldirib bezak baxyaqator 
yurgiziladi.

tikilmasdan qoldirilgan joy qirqimlari ham ichkariga bukib tikiladi.
shapkacha bosh qismining bortga o‘tisn chizig‘i bo‘ylab ikkita parallel 

baxyaqator yuritiladi. keyin old tomondan chetdan 4,5 sm qoldirib bortga 
parallel qilib ko‘klab chiqiladi. Orqa tomondan ko‘klash ikkinchi bezak 
baxyaqatoriga to‘g‘ri keladi. mashinada yorib tikiladi. parallel baxyaqatorlar 
orasi 1sm shapka teskarisidan shu parallel baxyaqatorlar orasidagi chok 
so‘kilib, orasidan elastik jiyak o‘tkaziladi. Orqa tomondan choklar orasini 
namlanadi va elastik jiyak o‘tkaziladi. shapkaning pastki qismini kerakli 
o‘lcham gacha tortib keltiriladi. elastik jiyak qirqiladi va uchlarini birik tiriladi. 
bantik tayyorlanib shapka ort qismi o‘rta chokiga birik tiriladi.

ayollarning norkali shlapasini tikish texnologiyasi
84-rasmda ayollarning norka mo‘ynasidan tayyorlangan shlapasi 

ko‘rsatilgan va uning tikish texnologiyasi keltirilgan. shlapaning yuqori 
tomoni sal kengaytirilgan. shlapa devorchalar detallaridan va yuqori 
qismidagi aylana detaldan iborat.

shlapaning yuqori qismidagi aylana detali shlapa yon devorlarini yuqori 
qirqimida 2 sm ichkariroqda tikilgan. shlapa yon devorlari detalidagi tuklar 
yo‘nalishi o‘ngdan chapga tomon, ustki aylana detalda esa oldindan orqa 
tomonga yo‘nalgan bo‘lishi kerak.

shlapa ichki qismida parusina gazlamasidan oraliq qo‘yib tikilgan va 
uni kerak bo‘lganda kraxmallangan flanel gazlamasi bilan almashtirish 
mumkin.

astarlik material sifatida krepdeshin yoki sarja gazlamasi ishlatish 
mumkin. ushbu modeldagi shlapani tuklari juda uzun bo‘lmagan, turli 
xildagi tabiiy yoki sun’iy mo‘ynalardan tikish mumkin.

84-rasm. ayollarning norkali shlapasi.

norkali shlapani tikish uchun detallar:
avra gazlamasidan ustki detallar:
shlapa yuqori qismidagi aylana detal — 1 dona
shlapa devorchasi detali — 1dona

astarlik va oraliq qistirma detallar:
shlapa yuqori qismidagi aylana detal — 1 dona
shlapa devorchasi detali — 1 dona

shlapa bosh (golovka) qismiga ishlov berish
norka shlapasiga ishlov berishda, yupqa parusina gazlamasidan yoki 

kraxmallangan flaneldan bichilgan oraliq qistirma detali, mo‘ynadan 
bichilgan detallar ustiga teri qismi tomonidan qo‘yi ladi.

Qistirma detallarni avra detaliga bir nechta joyida to‘g‘nag‘ichlar 
yordamida biriktiriladi, so‘ng qavib chiqiladi.

shlapa yuqori qismi aylana detaliga oraliq qistirma detalini qirqimlaridan 
1sm qoldirgan holda, pastdan yuqori tomonga qaratib qaviq beriladi. 

birinchi baxyaqator bilan ikkinchi baxyaqator orasidagi masofa 2 sm ga 
yaqin bo‘lishi kerak.

Oraliq qistirma detalini avra detaliga qaviganda, teri qismining faqat bir 
qisminigina ildirib olib, ipni yengil tortib tikish kerak.

mo‘ynadan bichilgan devorcha qismi detali yuzma-yuz qaratib qo‘yilib 
qirqimlari halqa qaviq bilan tikib chiqiladi.

chok maxsus boltacha yordamida urib ezilib, yumshatiladi.
Devorcha qismi detali yuqori va pastki qismiga astarlik gazlamadan 

qiya bichib olingan jiyakcha qo‘yib tikiladi. Jiyakcha kengligi 2,5 sm bo‘lishi 
kerak.

shlapa devorchasi yuqori qismining ziylari 1,5—2 sm ichkariga bukiladi 
va qistirma detaliga tikib chiqiladi. Detalning pastki ziyi esa 0,5—0,8 sm 
ichkariga bukiladi va xuddi shunday qistirma detal tikib chiqiladi.

astarga ishlov berish

85-rasm. sun’iy mo‘ynadan bosh kiyim astarini biriktirish:
a — astar qirralar bilan birgalikda biriktiriladi (chok qaytarilgan qirralar bilan qoplangan); 

1 — chok charm-mo‘yna tikish maxsus mashinasida berilgan; 2 — chok 22-sinf 
mashinasida berilgan; b — astar bosh qismini qirraga biriktirgandan keyin tikiladi; 1 — 

astarni qirrali bosh qismiga biriktirish choki; 2 — qirralarni bosh qismiga biriktirish choki; 
3 — astarni bosh qismiga qiyiq baxya bilan mahkamlash.

astarlik, gazlamadan kengligi 3—3,5 sm qilib bichilgan jiyakni shlapa 
yuqori qismidagi aylana detal qirqimlariga ham tikib chiqiladi, bunda 
avra qismini biroz o‘tkazib, tortib tikiladi. shlapaning yuqori qismi, shlapa 
devorchalari ustki qismiga to‘g‘rilab qo‘yiladi va har yeridan to‘g‘nag‘ichlar 
bilan mahkamlanadi, so‘ng ichkari tomonidan ko‘klab chiqiladi.

ustki detalga tikilgan gazlama bo‘lagi va shlapa devorchasi yuqori 
qismiga tikilgan gazlama bo‘lagi bir-biriga mustahkamroq qilib chiqiladi, 
so‘ng bir-biriga biriktirib tikilgan gazlama bo‘lagi (qiya bichilgan jiyakcha 
shaklidagi gazlama) shlapa devori oraliq qistirma detaliga bostirib tikib 
chiqiladi.

shlapa devori astarining yon qirqimlari biriktirib tikiladi va chok haqi 
yotqizib dazmollanadi. shlapa yuqori qismidagi aylana detal astari, devor 
qismi astariga biriktiriladi. astarni shlapa ichki qismiga kiydirib, to‘g‘rilab 
qo‘yiladi, to‘rt joyidan mahkamlanadi va astarda 1 sm bukish haqi qoldirib, 
ortiqchasi qirqib tashlanadi. astar pastki kirimi ichkariga bukilib, yashirin 
baxya yordamida shlapa devorchasi detalining pastki qismidagi gazlama 
bo‘lagiga biriktiriladi.

86-rasm. ayollar bosh kiyimining astarini tayyorlash:
a — modernizatsiyalashtirilgan maxsus 10 — b mashinasi; b — qo‘l bilan ishlov berish; d 

— astarni bosh qismiga joylashtirib biriktirish.

sun’iy mo‘ynadan va trikotaj manjetli ayollar 
shlapasining texnologiyasi

87-rasmdagi sun’iy mo‘ynadan tikilgan ayollar shlapasi keng aylana 
shaklidagi bosh qismi va trikotaj gazlamasidan tayyorlangan manjetdan 
iborat.

bosh qismi 7 ta bir xil qiyiq detallardan iborat. Qiyiqlar o‘rtasiga trikotaj 
matosidan yoki astarlik gazlamadan tayyorlangan maxsus izmachalar tikib 
qo‘yilgan.

manjet qismi qalin jun iplaridan elastik qilib tikilgan. uning kengligi 4—5 
sm. astarlik sifatida shoyi yoki shotlankadan foyda lanilgan.

87-rasm. sun’iy mo‘ynadan, trikotaj manjetli ayollar shlapasi.

andazalar va detallar soni quyidagicha:
ustki avra detallari
Qiyiqlar — 7 dona
manjet — 1 dona
astarlik gazlamadan detallar
Qiyiqlar astari —7 dona

shlapa detallarini bichish

ushbu modeldagi shlapada mo‘yna tuklari yo‘nalishi yuqoridan past 
tomonga qaratib bichilgan. buning uchun sun’iy mo‘ynadan qiyiqlarni tanda 
ipi yo‘nalishi bo‘yicha bichish kerak bo‘ladi. barcha detallarda tuklarning bir 
tomonga yo‘nalgan bo‘lishiga e’tibor berish kerak.

sun’iy mo‘yna teskari tomoniga andazalar joylashtirilib, qiyiqlar shakli 
chiziladi. Qiyiq detallari sun’iy mo‘ynaning teskari tomonidan maxsus 
pichoq yoki ustara yordamida bichib olinadi. Detallarni bichayotganda 
chiziqlar bo‘yicha aniq bichish kerak, aks holda shlapa o‘lchami katta bo‘lib 
qolishi mumkin (shlapaning ushbu modeli 7 ta qiyiqdan iborat bo‘lib, har 
bir qiyig‘i bichilayotganda chiziqdan 0,1 sm qo‘chirilib bichilsa, shlapa 1,5 
sm ga kattalashib qoladi).

astar detallari ham tanda ipi bo‘yicha bichiladi, bunda chok haqiga 0,3 
sm qo‘shib bichilishi kerak.

shlapa bosh qismiga ishlov berish
shlapaning qiyiq detallarini ikkitadan qilib, yuzma-yuz joylashtirib, 

qirqimlarni tekislab, ziy bo‘ylab zichlab yo‘rma qaviq bilan tikib chiqiladi.
Qirqimlarni solqasiz, tekis qilib biriktirib tikish kerak va ishlov berganda 

chok orasida tuklar qisilib, teskari tomondan ko‘rinib qolmasligi kerak.
biriktirilgan bir juft qiyiqga yana bitta qiyiq biriktiriladi, keyngi juftlar 

oldingi juftga va o‘zaro biriktiriladi.
trikotaj gazlamasidan izmachalar tayyorlanib qiyiqlar markaziga 

joylashtirib tikiladi.
barcha choklar boltacha yordamida urib,  yupqalashtir i l ib, 

yumshatiladi.
manjet uchun elastik tasmani spitsalar yordamida qalin jundan qo‘lda 

to‘qish mumkin.
manjet uzunligi bosh aylanasi detalidan 4—6 sm ga kichik bo‘lishi kerak 

(shlapa boshga yaxshi yopishib turishi uchun).
to‘qish zichligini aniqlagandan keyin (1 sm ga to‘g‘ri keladigan 

halqachalar sonini aniqlab olgandan so‘ng), kerakli halqachalar soni teriladi 
va kengligi 4—5 sm qilib manjet to‘qiladi, elastik tasmani to‘qish ilmog‘i 
yordamida ham to‘qish mumkin.

tayyor manjet shlapa pastki qismiga 0,5 sm kenglikdagi chok haqi 
qoldirib, biriktiriladi.

astarlik gazlamadan bichilgan qiyiqlar avra gazlamadan bichilgan 
qiyiqlar singari bir-biriga biriktirib tikiladi. Har bir biriktirma chok ustidan 
parallel baxyaqator beriladi va astar tomonidan dazmol lanadi.

astar shlapa ichiga joylashtirilib to‘g‘rilanadi va bir nechta joyidan 
puxtalanadi. astar pastki qirqim chetlari ichkariga buklanib, yashirin baxya 
yordamida manjet biriktirilgan chokka tikib chiqiladi.

nazORat savOllaRi

1. bolalar bosh kiyimi assortimentiga nimalar kiradi va ular qaysi detallardan iborat? 

2. ayollar bosh kiyimi assortimentiga nimalar kiradi va ular qaysi detallardan iborat? 

3. ip gazlamasidan ayollar shlapasining bosh qismi va qirralariga qanday ishlov beriladi 
va ular qanday biriktiriladi? 

4. ikki tomonlama keng qirrali ayollar shlapasi bosh qismiga va qirralariga qanday 
ishlov beriladi hamda ular qanday biriktiriladi?

5. ayollarning baxmal (duxoba) gazlamasidan tikilgan beretkasi bosh qismiga va 
qirralariga qanday ishlov beriladi hamda ular qanday biriktiriladi?

6. ip gazlamadan sport tipidagi ayollar shapkachasi bosh qismiga va qirralariga qanday 

ishlov beriladi hamda ular qanday biriktiriladi?

7. yuqori qismi biroz toraygan va qirrasi orqa tomondan buklab qo‘yila digan ayollar 
shlapasi bosh qismiga va qirralariga qanday ishlov beriladi hamda ular qanday 
biriktiriladi?

8. Qalpoqcha tipidagi ayollar shlapasi bosh qismiga va qirralariga qanday ishlov beriladi 
hamda ular qanday biriktiriladi?

9. sun’iy mo‘ynadan va trikotaj manjetli ayollar shlapasi bosh qismiga va qirralariga 
qanday ishlov beriladi hamda ular qanday biriktiriladi?

10. ayollar va bolalar bosh kiyimlari qanday bezatiladi?

8. zaRDO‘zi bOsH kiyimlaR isHlab cHiQaRisHning maxsus 
texnOlOgiyasi

zardo‘zi bosh kiyimlari ishlab chiqarishning maxsus texnologiya lari, 
tuzilishi jihatidan ancha murakkab jarayonlardan iborat. asrlar davomida 
zardo‘zi bosh kiyimlarining tuzilishi shu bilan birga ularni ishlab chiqarish 
texnologiyalari ham o‘zgarib kelgan. ular zardo‘zi kostum tarkibidagi 
kiyimlar bilan bir xil rangdagi barqutlarga tikilgan. ularning bichimi avra 
bilan astardan iborat (88, 89-rasmlar).

88-rasm. zardo‘zi bosh kiyimlar bichimi:
1 — zardo‘zi kuloh va kultapo‘shak bichimi; 2 — dumi; 3 — girdi; 4 — dumni 

birlashtiruvchi astar; 5 — tepasi; 6 — salla bichimi; 7 — peshonaband bichimi; 
8 — zardo‘zi ro‘mol bichimi.

zardo‘zi bosh kiyimlarning turlari:
— kulohi zardo‘zi — zardo‘zi kuloh;
— kultapo‘shaki zardo‘zi — zardo‘zi kultapo‘shak;
— kallapo‘shi zardo‘zi — zardo‘zi kallapo‘sh;
— sallai zardo‘zi — zardo‘zi salla;
— peshonabandi zardo‘zi — zardo‘zi peshonaband;
— ro‘moli zardo‘zi — zardo‘zi ro‘mol.

89-rasm. zardo‘zi do‘ppi bichimlari:
a — to‘rtburchak do‘ppi tepa qismi; b — aylanma do‘ppi tepa qismi; 

d — do‘ppi gardish bichimi.

kulohi zardo‘zi — zardo‘zi kuloh
Qadimda erkaklar zardo‘zi choponlari odatda zardo‘zi kuloh ustidan 

o‘ralgan zardo‘zi salla bilan kiyilgan. kuloh cho‘qqinamo bosh kiyimi 
bo‘lib, chopon rangidagi barqutdan tikilgan. kuloh 3—4 bo‘lak matodan 
bichilgan. 

kultapo‘shaki zardo‘zi — zardo‘zi kultapo‘shak
Qadimda ayollar 40—46 yoshidan boshlab kultapo‘shak kiyishgan. boy-

badavlat oila vakillari bo‘lgan xotin-qizlar esa zardo‘zi kulta po‘shak kiyishgan. 
kultapo‘shak boshga yopishib turadigan baland, yumshoq gardishdan va 
dumdan iborat bo‘lgan. Dum to‘rtburchakli material bo‘lagidan tikilgan 
ikki tomoni ochiq xaltacha ko‘rinishida bo‘lib, uning ichidan soch o‘rami 
o‘tkazilgan. 

kallapo‘shi zardo‘zi — zardo‘zi kallapo‘sh 
Qadimda erkaklar kuloh, ayollar esa kultapo‘shak kiyishgan bo‘lsa, xix 

asr oxiri xx asr boshlarida ular kallapo‘sh kiyadigan bo‘lishgan.
zardo‘zi kallapo‘shni yoshi kattaroq erkak lar va o‘smirlar kiyishgan. 

g‘ird o‘lchami = bosh aylanasi o‘lchami +2+1

Do‘ppi tepasi o‘lchamlari:
53—54 o‘lcham uchun:
avra = 361 sm2 astar = 441 sm2

55—56 o‘lcham uchun:
avra = 380,25 sm2. astar = 462,25 sm2

57—58 o‘lcham uchun:
avra = 408 sm2. astar = 515 sm2

bu cho‘qqili bosh kiyimi ayollar bosh kiyimidan 
tagining ancha baland ko‘tarilib turishi bilan 
farq qilgan. zardo‘zi kallapo‘shlarning bir necha 
turlari mavjud bo‘lgan. Qadimgi kallapo‘shlar 
cho‘qqinamo bo‘lib, uni «do‘ppi kavushnok» deb 
atashgan. xix — asrning 90- yillarida paydo bo‘lgan, 
usti yassi va gardishi baland kalla po‘shlar «do‘ppi 
taksimigiy» deb atal gan. Do‘ppi kavushnokning 
girdiga shoyi jiyak ay lantirib tikilgan bo‘lsa, do‘ppi 
taksimigiy larga esa bunday jiyak tikilmagan. bu 
kalla po‘shlar peshana bandlar bilan kiyilgan.

ayollar kallapo‘shi (90-rasm) ham erkaklar 
kallapo‘shi ham sidirg‘a rang barqutga tikilgan. ular 
bichimi tepa va gird qismlardan iborat bo‘lgan. gird 

uzunligini o‘lchash uchun bosh aylanasi oddiy ip bilan o‘lchangan. chiqqan 
uzunlikka 3 sm qo‘shilgan: ip uzunligi 2+1. gird uzunligidan tepa aylanasi 
uzunligi aniqlangan.

sallai zardo‘zi — zardo‘zi salla
xix asr oxiri — xx asr boshlariga qadar erkaklar asosan salla o‘rashgan. 

ayollarning ham sallaga o‘xshash bosh kiyimlari (chalma) mavjud bo‘lgan. 
zardo‘zi sallalarni, ayniqsa, erkaklar ko‘p kiyishgan. salla rangi erkaklarning 
yoshiga qarab tanlangan: qariyalar oq, o‘rtacha yoshdagilar kul rang, yoshlar 
esa rangli salla o‘rashgan. salla enli dokadan bichilib, uning uzunligi 24 gaz 
72 sm bo‘lgan. shundan biri — 8 gazga zardo‘zi naqshlar tushirilgan. salla 
shunday o‘ralganki, sallaning kashtasiz qismi kashtalik hoshiya tagida qolib 
ketgan. sallaning ikkinchi uchi fachi — 20—25 sm uzunlikda bo‘lib, salla 
o‘ralganda chap tomondan tushib turgan. Hozirgi davrda zardo‘zi sallalar 
sunnat to‘ylarida zardo‘zi kostumning tarkibiy qismi sifatida ishlatiladi. uning 
uzunligi 2,5—3 m doka yoki gipurdan bichiladi (91-rasm).

peshanabandi zardo‘zi — zardo‘zi peshanaband
peshanaband qadimda ayollarning bosh kiyimi bo‘lib, zardo‘zi 

peshanabandni badavlat va amaldor kishilarning ayollari taqishgan. zardo‘zi 
peshanaband kallapo‘shlar ustidan taqilgan va ular barqutga, shoyiga, 
guldor atlasga, ayniqsa fabrika atlas ro‘mollariga tikilgan. 

xix asrning 80-yillarida qizil alvon (alvoni surh)ga ham zardo‘zi 
peshanabandlar tikilgan. zardo‘zi peshanabandlarning kashtalari 

90-rasm. zardo‘zi 
kallapo‘sh.

91-rasm. zardo‘zi salla:
a — zardo‘zi salla; b — qadimiy salla gazlamalari.

ensizgina 8—10 sm bo‘lib, rido ro‘mollariga ko‘ndalang tarzda tikilgan. 
Ro‘molning ikki qarama-qarshi burchaklari bitta qilib buklanib, oldindan 
tayyorlanib olingan tarx asosida kashtalangan, qolgan burchaklari esa bosh 
orqasiga bog‘lash uchun qoldirilgan. endilikda zardo‘zi peshanabandlar 
kelinlar bosh kiyimi, raqqosalar va oddiy zardo‘zi kostumlarining tarkibiy 
qismi hisoblanadi. uning tuzilishi turlicha bo‘lib, buklangan ro‘mollarga 
hamda alohida matolarga tikiladi.

Ro‘moli zardo‘zi — zardo‘zi ro‘mol
xx asrgacha bo‘lgan zardo‘zlikda zardo‘zi ro‘mollarning bir necha turlari 

mavjud bo‘lgan. zardo‘zi sarando‘z ro‘mollari to‘rt burchakli bo‘lib, ular to‘g‘ri 
ikkiga buklangan, to‘rtala uchi ham orqaga tashlab qo‘yilgan. uchburchak rido 
ro‘moli esa peshanabandning ustidan tashlab, bir uchi orqaga, ikkinchi uchi 
ko‘krakka tushirib yurilgan. zardo‘zi sarando‘z ro‘mollari popukli kattakon 
fabrika atlaslaridan qilingan. 

zardo‘zi bosh kiyimlari bichimlarining qismlari hajmi ancha kichik bo‘lib, 
ularni chambarakning bo‘sh qolgan o‘rinlariga joylashtirib tikish mumkin.

zardo‘zi bosh kiyimlariga ham islimi, ham geometrik naqshlar to‘rsimon 
joylashtirilgan, ya’ni ularning butun yuzasini naqshlar to‘r singari qoplab 
olgan. ular guldo‘zi hamda zamindo‘zi usullarida tikilgan. zardo‘zi kuloh 
ham islimi naqshlar bilan oro berilgan bo‘lib, ular uncha katta bo‘lmagan 
butoq yoki gul, ba’zan o‘simlik mevasi — bodom yoki zirkning badiiy 
uslublashtirilgan ifodasidan iborat bo‘lgan.

tepasi tekis zardo‘zi bosh kiyimlari — zardo‘zi kultapo‘shak va zardo‘zi 
kallapo‘shlar ham islimi va geometrik shakldagi naqshlar bilan bezatilib 
tikilgan. geometrik shakldagi naqshlar olti va sakkiz qirrali shakllar bo‘lib, 
ko‘pincha ular bir-biriga qalashtirib tikilgan va oralari gul, yaproq nusxa 

naqshlar bilan to‘ldirib tikilgan. Qubba naqsh nusxasidan iborat bo‘lgan chor 
(to‘rt qul) gul kompozitsiyalari erkak va ayollar kallapo‘shlarida ishlatilgan. 
bunday do‘ppilar chor guli duvozda qubba (o‘n ikki qubbali to‘rt gul) deb 
atalgan. turli xildagi to‘rt qirrali yulduzchalar xx asr boshlaridagi erkaklar 
kallapo‘ shi uchun xos kashta hisoblangan.

zardo‘zi sallalarga zardo‘zi naqshlar tushirishning o‘ziga xos usullari 
mavjud bo‘lgan, u «mavji tunuk» — yupqamavj deb atalgan. bunda 
zardo‘zlar tamburli ilgakdan foydalanganlar.

peshonaband kashtalari ensiz (8—11 sm) bo‘lib, guldo‘zi va zamindo‘zi 
usullarida tikilgan. ularda se kitoba, xisht, majnunbed, moh yarimoy 
kompozitsiyalari ko‘p qo‘llanilgan.

zardo‘zi sarandoz ro‘mollari hoshiya naqshlari bilan aylantirib chiqilgan 
bo‘lib, ular islimi naqshlar bilan to‘ldirilgan. burchaklarida bitta kashtasi 
bo‘lib, o‘rtasida umumiy markazga ega bo‘lgan halqalardan iborat 
kattakon doira naqsh bo‘lgan. Rido ro‘mollarining burchaklariga bodom 
kashtasi va o‘rtasiga yarimdoira nusxasi tikilgan. Hozirda bunday ro‘mollar 
ishlatilmaydi. 

zardo‘zi bosh kiyimlar tikib, bezatib bo‘lingach, teskari tomonlari 
yelimlanadi va chambarakdan olinadi. 

zardo‘zi bosh kiyimlarining shinoni (detallarni biriktirish) texno logiyasi 
juda murakkab bo‘lib, bu texnologiya usullarini puxta o‘zlashtirgan ayollarni 
«shinonchi» deb atashgan. zardo‘zlar shinon qilish uchun bosh kiyimlarni 
shinonchi ayollarga berishgan. zardo‘zi bosh kiyimlar qismlarining qurish 
texnologiyasi bosqichlarini ularning tuzilishi belgilab bergan.

kulohning shinon texnologiyasi
Oldin avra qismlari birlashtiriladi. so‘ngra astar qismlari birlash tiriladi. 

keyin esa avra bilan astar jiyak orqali birlashtiriladi.

kultapo‘shakning shinon texnologiyasi
tepa qismining avrasi bilan astari mashina chokida bir-biriga qiya 

chiziqlar asosida mustahkamlanadi. girdining avrasi bilan astari bir 
tomondan bir-biriga ulanadi. Dumning avrasi bilan astari uch tomondan 
ulanadi. gird dumining tepa qismlari belgilangan o‘ringa biriktiriladi. gird 
bilan dum aylanaga tepa joylashtiriladi. Dumning pastki qismlari material 
bo‘lakchasi bilan bir-biriga ulab qo‘yiladi.

kallapo‘shi zardo‘zining shinon texnologiyasi
kallapo‘shlar qaysi jinsga mo‘ljallanganligi bilan emas, ko‘proq tuzilishi 

bilan farq qiladi, demak, bichimi bilan ham farq qiladi.
to‘rtburchakli zardo‘zi kallapo‘shlarning shinoni texnologiyasi 

quyidagicha:
kallapo‘shning avrasi olinadi. avra guliga moslab karton qirqiladi. keyin 

karton bilan astar qiya chiziq bo‘yicha tikilib, laganda qilinadi. pilta o‘raladi. 
bunda xitoy qog‘ozi bo‘laklarga bo‘linib, uzun simga o‘raladi va laganda 
ichiga navbati bilan joylashtiriladi, xitoy qog‘ozi langanda ichida qoldirilib, 
sim tortib olinadi. kallapo‘shning avrasi va astari bir-biriga qiya chiziqlari 
kesishgan nuqtada ulanadi. kalla po‘shning girdini tayyorlanishi uning 
jiyagi zamindo‘zi usulida tikilganligi yoki jiyagi alohida qurilishiga qarab, 
tayyorlashi bilan farq qilinadi.

Jiyagi alohida qurilgan kallapo‘sh girdini tayyorlash
Qora velur materialidan 3 sm li jiyak qirqib olinadi. bu jiyak avra bilan 

astar o‘rtasiga qo‘yib tikladi. Jiyakning 2 sm i avra tomonga, 1 sm i esa astar 
tomonga o‘tishi kerak. 

kallapo‘sh qirdining avrasi bilan astari o‘rtasiga qo‘yiladigan kartonning 
uzunligi jiyak bilan naqsh eni uzunligiga teng bo‘lishi kerak. karton qirqib 
olingach, avra bilan astar o‘rtasiga qo‘yiladi va mashina chokida tikiladi.

Jiyagi zamindo‘zi usulida tikilgan kallapo‘sh 
girdini tayyorlash

bu usulda girdning avrasi, bilan astari avraning jiyak tugagan joyidan 
ulanadi. ular o‘rtasiga karton qo‘yilib, mashina chokida tikiladi.

kallapo‘shning tepa va girdini ulash uchun tepa va girdning avrasi 
o‘ngiga yuzma-yuz qo‘yilib, mashina chokida tikiladi. astarlari esa girdning 
astari tepa astari ustiga qo‘yilib, qo‘l chokida tikib tayyorla nadi.

tikilgan avra o‘ngiga ag‘dariladi. gird va tepa ulangan chiziq ustidan tofta 
ip yurgiziladi. bu tikishdagi kamchilikni yo‘qotishga xizmat qiladi.

girdning ikki cheti birlashgan chiziqning tepa qismiga po‘pak ulanadi. 
po‘pak ulangan chiziqning kamchiliklarini yashirishga va chiroyiga chiroy 
qo‘shishga xizmat qiladi. agar atrofiga shabalar (noziklar) ulash kerak bo‘lsa, 
gird va tepa ulanishidan ilgari tepa qismi atrofiga shabalar ipga o‘tkazilib, 
tikib chiqiladi va ustidan gird ulanadi.

aylana kallapo‘shlar tayyorlash texnologiyasi
kallapo‘shning tepa qismi olinib, uning guli obasiga mos karton qirqiladi. 

astar esa, avrasi bilan mos qirqilgan kesimiga mos bo‘lgan bo‘lak qirqib 
tashlanadi.

avra bilan astarning o‘rtasiga o‘sha karton qo‘yilib, uning kesimi dan 
ortiqcha bo‘laklari astar tomonga chiqarilib, kesim mashina choki da 
birlashtiriladi. Qiya chiziqlar kesishgan nuqtadan ham tikib qo‘yiladi. 

shunday qilib tepa tayyor bo‘ladi.
agar kallapo‘shga hozirgi zamonaviy usulda shabalar (noziklar) o‘rnatish 

mo‘ljallangan bo‘lsa, ular mustahkam ipga o‘tkazilib, tepa guli oba chiziqlari 
atrofiga belgilangan nuqtalarga tikib chiqiladi.

aylana kallapo‘shning hammasida jiyak zamindo‘zi usulida tikilgan 
bo‘ladi. shuning uchun avra bilan astar jiyak tugagan chiziqdan ulanadi 
(agar unga jiyak tikish kerak bo‘lsa, xuddi to‘rtburchak kalla po‘shlardagidek 
tikiladi). so‘ng karton jiyak va naqsh eni uzunligiga qarab qirqiladi. 

Qirqib tayyorlangan karton avra bilan astar o‘rtasiga qo‘yilib, ikki chiziq 
ustidan mashina chokida tikiladi.

girdining avrasi bilan tepaning avrasi mashina chokida oba chiziqlari 
bo‘yicha birlashtirilib chiqiladi. so‘ng girdning ikkala uchi ulanadi. girdining 
astari tepaning astari ustiga qo‘yilib, qo‘l chokida tikiladi.

kallapo‘sh o‘ngiga ag‘darildi. uning tepasi va girdi ulangan chiziq ustidan 
qalinroq toblangan ip tikiladi ya’ni bu mashina chokining iplari ko‘rinib 
qolmasligi uchun qilinadi. yelim sifatida jelatin suvga ivitilib ishlatiladi. 
Qolipga kiydirilgan kalla po‘sh qurili shi tekislanishi kerak.

kallapo‘shning uchi yelimlanib, o‘ziga mos qolipga kiydirib chiqiladi. 
Qoliplar temirdan yasalgan bo‘lib kallapo‘shning tuzilishi va o‘lcham lariga 
mos qilib tayyorlangan bo‘ladi (92-rasm).

aylana kallapo‘shlarda shabalar (noziklar) o‘rnatilmagan bo‘lsa, girdi ning 
ikki uchi birlashtirilgan chiziq tepasida po‘paklar yopishti riladi. ular oddiy 
simlardan tayyorlanadi. ularning uzunligi hamma vaqt mijozning didiga 
bog‘liq bo‘ladi. po‘paklar ham birlashtirishdagi kamchiliklarni yo‘qotishga 
xizmat qiladi, ikkinchi tomondan uning chiroyiga chiroy q’oshadi.

zardo‘zi peshanabandlarning shinon texnologiyasi
Ðeshanabandlar ro‘mollarni buklab tikilgan bo‘lsa ham, alohida matodan 

bichilgan andaza ustiga tikilgan bo‘lsa ham ularga faqat astar quriladi, xolos. 
agar ro‘mol buklanib, ustiga tikilgan bo‘lsa, astar qo‘l chokida tikiladi. alohida 

mato ustiga tikilgan peshanaband larga 
astar qurish uchun astar bilan avra o‘ng 
tomondan ustma-ust qo‘yilib, mashina 
chokida birlashtiriladi. keyin bu joy 
bilintirilmasdan qo‘l chokida tikiladi.

zardo‘zi sallaning shinon texnologiyasi
salla uchun mo‘ljallangan material 

enining uzunligiga qarab uch yoki 
to‘rtga buklanadi.

uning birinchi uchidan boshlab 
92-rasm. aylana kallapo‘sh.

40 sm li uzunlikdagi masofa ag‘darilib, uning o‘rtasi tortiladi va birinchi 
naqsh o‘rnatiladi. bu sallaning chap tomondan tushib turadigan qismi 
hisoblanadi.

ikkinchi naqshning joylashish o‘rnini topish uchun kallapo‘sh ustidan 
o‘raladi va o‘rni aniqlanadi.

nazORat savOllaRi

1. zardo‘zi bosh kiyimlarni ishlab chiqarish qanday xususiy texnologiya dan iborat?

2. erkaklar zardo‘zi bosh kiyimiga nimalar kiradi?

3. ayollar zardo‘zi bosh kiyimiga nimalar kiradi?

4. zardo‘zi kuloh va zardo‘zi kultapo‘shaklarga qanday ishlov beriladi?

5. zardo‘zi kallapo‘sh nima va unga qanday ishlov beriladi?

6. zardo‘zi salla va zardo‘zi ro‘mol nima va unga qanday ishlov beriladi?

7. zardo‘zi bosh kiyimlar qanday shinon qilinadi?

